
ЮбилейМагъаналы ушакъ 2 бет Саулукъ

«Бир саусузуму да унутмайма, 
ала барысы да жюрегимдедиле»

4 бет

 Баш редакторну сёзю

Тапландырыу

«Жамауат бла сёлеширге, къолубуздан  
келгенича болушургъа да хазырбыз» Ата журтха махтау сала

Къабарты-Малкъарда да 
болмагъанча кёп адам къа-
тышханды бу магъаналы 
политика жумушха. Башхача 
айтханда, къол кётюрюрге 
эркинликлери болуп айыры-
улагъа келгенлени саны 95,8 
процентге жетгенди, ол Рос-
сейде ючюнчю кёрюмдюдю. 
Сёзсюз, инсанланы айыры-
улагъа бу жол тири къатыш-
ханларына   аланы юч кюнню 
ичинде уллу чырмау чыкъмай 
бардырылгъанлары да себе-
плик этгенди. Президент айы-
рыулада бу амалны биринчи 
кере хайырланнгандыла.  

РФ-ни Ара айырыу комис-
сиясыны таматасы Элла 
Памфилова айтханнга кёре, 
юч кюнню ичинде тыш къы-
ралладан айырыуланы ба-
рыуларына чырмау этиу, 
официал сайтларына да 
тыйгъычла салып тохтамай 
тургъандыла.  Айтыр кереги 
болмаз:  къыралыбызгъа 
ачыкъ къажау сюелгенле 
айырыуланы аллында халкъ-
ны экиге бёлюрге умут этген 
эдиле. Ала дагъыда «бешин-
чи колоннаны» да уятыргъа 
кюрешгендиле.  Алай ол му-
ратла толмагъандыла, халкъ 
бютюн тирилгенди, инсан 
борчларын жюреклери бил-
диргенча толтургъандыла, 
Украина бла чекде орналгъан 
эллеге бла шахарлагъа сауут-
ладан атдырып тургъанлары-
на да къарамагъанлай.  

«Айырыуланы кезиуюнде 
оруслуланы, Россейни кёп 
миллетли халкъын къор-
къутургъа кюрешгендиле 
ала, бизни къаллай адамла 
болгъанларыбызны унутуп», 
-дегенди Владимир Путин 

бандеровчула юч кюнню 
ичинде Белгород, Курск об-
ластьлагъа  эмда Донбассха 
чабыууллукъ этерге кюре-
шип тургъанларын эсгертип.    
Белгилерчады: ол жерледе 
жашагъанла, бир затдан да 
къоркъмагъанлай, айыры-
улагъа болмагъанча тири 
къатышхандыла.  

Бир затны белгилерге сю-
еме. Энчи аскер операция 
башланнганлы Запад Рос-
сейге экономика эм политика 
санкцияланы кийирип, не 
жаны бла да къажау сюелип 
турады. Алай, салыннган 
чеклеге да къарамай, шёндю 
къырал тутхучлу бола, тири 
айный барады.  Ол шартны 
тыш къыраллы экспертле 
да белгилегендиле. Кесигиз 
кёргенликден, шёндю бол-
магъанча уллу инфраструк-
тура объектле ишленедиле, 
миллет проектлеге   къошула 
барады, ишсизлени саны иги 
да азайгъанды. Социал жаны 
бла къырал халкъны аллын-
да алгъан битеу борчланы 
тийишлисича толтурады, кёп 
сабийли юйюрлеге уа   бир 
заманда этилмегенди шён-
дюча болушлукъ.

Къысхасын айтханда, пре-
зидент айырыуланы кёрюм-
дюлери келир алты жылда 
Россей Федерация къаллай 
жол бла барлыгъын кёр-
гюзтгендиле. Андан сора да, 
халкъ кеси да ангылагъанды 
бусагъатда экили болургъа 
жарамагъанын, заман къы-
рал башчыбызны тёгерегине 
жыйылыргъа керек болгъа-
нына белги бергенин.   Не 
десенг да, Сауутланнган 
кючлерибиз эки жылдан ас-

ламны неофашизмге къажау 
къазауат этедиле, энчи аскер 
операцияны бардырып.       

 Ачыкъ айтыргъа керекди: 
Президентибизни уллу хор-
ламы Запад къыралланы 
башчыларыны тамакъла-
рына сюекни тыкъгъанча 
болгъанды. Шёндю аланы 
баш ауруулары – Владимир 
Путиннге алты жыл къалай 
чыдарыкъдыла. Бир къа-
уумла асыры адыргыдан, 
айырыула бузукълукъла бла 
бардырылгъандыла, биз Вла-
димир Путинни къырал баш-
чыгъа санамайбыз, дерге да 
кюрешгендиле. Ингилизлиле 
былайда, хар замандача, ал 
сатырда барадыла. Болсада, 
Президентибизни Латин Аме-
риканы, КНДР-ни, СНГ-гъа 
кирген битеу республикала-
ны башчылары, Тюркню, Ин-
дияны, Къытайны эм башха 
къыралланы (битеу да эки 
жыйырмагъа жууукъ) тамата-
лары мычымай алгъышлагъ-
андыла. Американы Къырал 
департаменти уа алгъышла-
рыкъ тюйюлбюз деп, офици-
ал халда билдиргенди, алай 
Владимир Путин Россейни 
Президентиди, дегендиле. 

«Россейли халкъны бирли-
ги эм Президент Владимир 
Путинни башчы болгъаны 
Россейни жалынчакъсыз-
лыгъыны мурдоруду,  ол 
къыралны политика тутхуч-
лулугъун андан ары бар-
дырлыкъды эм битеудуния 
къоркъуусузлукъну да жал-
чытырыкъды»,- деп айтыла-
ды Венесуэланы таматасы 
Николас Мадурону алгъыш-
лау сёзюнде. 

Айырыуланы кёрюмдюле-
ри, мен оюм этгеннге кёре, 
адамларыбызны властьха 
ышаннганларын эм къырал 
башчыбыз тутхан жол тюз 
болгъанын шарт кёргюзт-
гендиле.

КЪОНАКЪЛАНЫ Хасан.

 КъМР-ни Башчысы Каз-
бек Коков республиканы 
Наркотиклеге къажау ко-
миссиясыны жыйылыуун 
бардыргъанды. Кенгеш-
ге КъМР-ни Парламенти-
ни Председатели Татьяна 
Егорова, КъМР-ни Прави-
тельствосуну Председатели 
Мусукланы Алий, КъМР-де 
баш федерал инспектор 
Дмитрий Васильченко ,  
министерстволаны бла ве-
домстволаны, право низам-
ны сакълаучу органланы, 
муниципал администраци-
яланы башчылары, жамау-
ат биригиулени бла багъыу 
махкемелени келечилери 
да къатышхандыла. 

Жыйылыуда республи-
када наркомания бла бай-
ламлы халны юсюнден 
баргъанды сёз. Ушакъны 
кезиуюнде наркотиклени 
жайылыуларына къажау 
мадарла сюзюлгендиле, 
наркотиклеге табыннган-
лагъа багъыуну онгларына 
къаралгъанды. 

Сюзюлген соруугъа кёре 
полицияны генерал-май-
ору, КъМР-де ич ишле-
ни министрини къуллугъ-
ун толтургъан Вячеслав 
Крючков, КъМР-ни сау-
лукъ сакълау министри 
Рустам Ка либатов ,  ич 
службаны подполковниги, 
КъМР-де УФСИН-ни та-
матасыны къуллугъун тол-
тургъан Михаил Ковалёв, 
КъМР-ни Экономика эмда 

жамауат къоркъуусузлукъ 
жаны бла советини Секре-
тарыны орунбасары – къор-
къуусузлукъ эмда право 
низамны соруулары жаны 
бла управленияны началь-
ниги Юрий Шевченко, Че-
гем, Прохладна районланы 
бла Басхан шахар округну 
а дминистрацияларыны 
башчылары Юра Борсов, 
Андрей Журавлёв,  Ха-

чим Мамхегов билдириуле 
этгендиле. 

Вячеслав Крючков  нар-
котиклени сатыу асламы-
сында интернетни себе-
плиги бла бардырылгъа-
нын айтханды. «Анда уа 
сатыучуланы ачыкълар 
онгла бек аздыла. Болсада 
аллай каналланы ачыкълау 
эмда жабыу иш дайым 
бардырылады»,- дегенди. 

Ол айтханыча, синтетика 
наркотикле арт заманлада 
артыкъда кёп жайылгъан-
дыла. Алагъа адам терк 
юйренеди. Ала саулукъгъа 
да артыкъда уллу хата са-
ладыла. 

Рустам Калибатов нарко-
тиклеге къажау кюрешге 
республикада 2023 жылда 
12,8 миллион сом чакълы 
бёлюннгенин билдирген-

ди. Ол ахча наркология 
диспансерни ырысхы-тех-
ника онгларын кючлерге, 
дарманла алыргъа, про-
филактика ишлеге къора-
тылгъанды.

Министр дагъыда нарко-
тиклери болгъан затланы 
ичгенлерин бла къалгъан-
ларын билир муратда  ре-
спубликада жыл сайын 10 
мингден аслам школчуну 
бла студентни саулукълары 
тинтилгенлерин айтханды. 
Андан сора да,  багъыу 
махкемелени нарколог-
психиатр врачла бла жал-
чытыуну къайгъысы эти-
леди: 2024-2025 жыллада 
окъуп бошагъандан сора 7 
специалист ишге салыны-
рыкъды. Саулай алгъанда, 
республикада наркомания-
дан ауругъанланы саны 16 
процентге азайгъанды, деп 
билдиргенди министр. 

Наркоманияны жайы-
лыууна къажау мадарла 
сюзюлгенде, Казбек Коков 
бу ишде ведомстволаны 
араларында байламлыкъ 
магъана лы болгъанын 
чертгенди эмда муниципа-
литетлени администрация-
ларыны башчыларын спе-
циалистлени айтханларына 
эс бурургъа, жер-жерледе 
профилактика ишни кюч-
лендирирге чакъыргъан-
ды, деп билдиргендиле 
КъМР-ни Башчысыны бла 
Правительствосуну пресс-
службасындан. 

Кёп миллетли халкъыбыз бир ниетлилигин, 
тамбла ючюн жууаплылыгъын да кёргюзтгенди

Озгъан ыйыкъда РФ-ни Президентин сайлау бла бай-
ламлы юч кюнню ичинде бардырылгъан айырыула Вла-
димир Путинни даражасы бийикде болгъанын аны  бир 
заманда да болмагъанча уллу хорламы  кёргюзтгенди. 
Арсарсыз, ол кёрюмдю къырал башчыбыз жанлы бол-
гъанланы саны иги да кёбейгенини эмда жамауат аны 
тёгерегинде бирикгенини белгисиди.

Кемчиликлени ачыкълагъандыла, 
аланы кетерир амалланы сюзгендиле

 Жыйылыу

«Къоркъуусуз эм тынгылы автомобиль 
жолла» миллет проектге кёре, Къабар-
ты-Малкъарда жолла мардалагъа  кели-
ширча аслам иш тамамланады. Ол санда 
шахарланы, эллени  орамлары эм кёпюр-
лери,  игилендирилип, жангы  излемлеге 
келиширча боладыла. 

Аны чеклеринде бу кюнледе  Нальчикде да  
Балкарская, Казаноко эм Мусука улу орам-
лада, саулай алып айтханда, 2,6 километр 
чакълы бирде тынгылы ремонт ишле къыстау  
барадыла. Бусагъатда ишчиле  Балкарская 
эм Мусука улу орамлада жангыртыу  ишлени 
башлардан алгъа тёгерек-башны тазалап  
кюрешедиле. Казаноко атлы орамны уа, кен-
гертип, мурдорун кючлеп  башлагъандыла. 

Сагъынылгъан объектледе жолла  кен-
гертилликдиле, жангы бордюрла, чыпынлы 
чыракъла  салынырыкъдыла, тротуарла, ма-
шинала тохтагъан жерле да ишленирикдиле. 
Ахырында жорукъланы билдирген белгиле 
жарашдырыллыкъдыла эм ызла да тартыл-
лыкъдыла. 

Балкарская орамда «Таза кёк» програм-
магъа кёре  троллейбус ызланы, чыпынларын 
эм хауа бла баргъан  ток ызланы  да кетер-
ликдиле. 

Келир заманда Хуранов атлы эм Юность 
орамланы да игилендирирге деп муниципал 

келишим этиле турады. Алада да  жангыртыу 
ишлени  мартдан  кеч къалмай башлар мурат 
этиледи.

 Эсге сала айтсакъ,   Нальчикде магъаналы 
объектледен биринде – Профсоюз орамда – 
ишле да къыстау барадыла. Аны  «Восточный» 
микрорайонунда жашагъанла эм башхала  
да хайырланырыкъдыла. Ол санда мында    
жангы окъуу жылгъа 1500 окъуучугъа  мектеп   
ачыллыкъды. 

Сагъынылгъан объектле   быйыл   сентябрь-
ге хазыр болургъа  керекдиле. 

Жолла мардалагъа келиширча 

 КъМР-ни Башчысы Казбек Ко-
ков кенглик айныуну стратегиясын 
жангыртыу жаны бла стратегия-
лы сессиягъа видеобайламлыкъ 
халда къошулгъанды, аны РФ-ни 
Правительствосуну Председатели 
Михаил Мишустин бардыргъанды. 

Кенглик айныуну ишлей тургъан 
стратегиясы 2019 жылда дурус 
кёрюлгенди, бюгюнлюкде сёз 
шёндюгюлю геополитика чакъ-
ырыуланы, регионлагъа эмда 
муниципалитетлеге магъаналы 
ишлени эсге алып аны жангырты-

ууну юсюнден баргъанды.
РФ-ни Президенти Владимир 

Путин салгъан борчланы чекле-
ринде стратегия инфраструкту-
раны айныуу тюзюнлей регионла-
ны жумушлары бла байламлыды. 
Правительство билеклик этген 
импортну алышдырыу полити-
ка аны бардырыугъа себеплик 
боллукъду. Регионланы хайырлы 
байламлыкълары да къыралны 
ичинде технология ызланы къу-
раргъа эмда башха бёлюмлеге 
да иш берирге болушурукъду.

Экономиканы бла ишчи тири-
ликни ёсдюрюуде, агропромыш-
ленный комплексни бла туризмни 
айнытыуда жол эмда транспорт 
инфраструктураны магъанасы да 
уллуду. Ол инвестицияланы ке-
лиулерине, жангы ишчи жерлени 
къуралыуларына, къурулуш эмда 
жашау журт-коммунал бёлюмню 
игилендирирге себеплик этерикди. 
Инсанла ишлеринде жерлерин та-
барча эмда хар регионда жашауну 

бийик даражасын жалчытырча 
тенг онгланы къурауну жалчытыу 
магъаналы борчду. 

Гражданла бла байламлыкъда 
миллет проектлеге не жаны бла 
да цифралы къарау соруу да сю-
зюлгенди, ол санда жангылагъа 
да. Цифровизация къоркъуулагъа 
эс буруу заман болжалланы къыс-
хартыргъа онг берликди эмда 
чыкъгъан сорууланы тамамлауну 
терклендирликди,деп билдиреди 
республиканы оноучусуну пресс-
службасы.

 Кенгеш

Айныуну сорууларына къаралгъанды

Депутатла «Жамауатны эм жер-жерлени та-
бийгъат эм техноген къыйынлыкъладан сакълауну 
юсюнден» республикалы законну 31-чи статьясына 
кёргюзтюлген тюзетиулени сюзгендиле. Ол феде-
рал излемлеге келишдирилгенди. Ол халкъны эм 
жер-жерлени табийгъат эм техноген хатадан сакъ-
лау жаны бла законланы игилендириуге бурулупду. 

Жамауат къоркъуусузлукъ эм коррупциягъа 
къажау комитетни башысы Михаил Кривко 
билдиргенича, республикалы законну 31-чи ста-
тьясы жангы редакцияда жазылгъанды. Анга 
кёре, къыйын болумланы хаталарын кетериуге 
ахчаны бла мюлкню къыстырыгъын къурау 
эм къоратылгъанны орунун толтуруу жумушла 
власть органланы жууаплылыкъларына бериле-
диле. Аны низамын КъМР-ни Правительствосу 
белгилегенди. 

Законну проекти сейирлери болгъан орган-
лагъа берилгенди. Ала этген тюзетиуле бла 
эсгертиуле сюзюлюп, ол Парламентни  жыйы-
лыуунда тинтилликди.  

Депутатла федерал законланы проектлерин 

да сюзгендиле. Ол санда Шахарлада къурулуш 
бардырыу кодексни 48-чи эм 52-чи статьяларына 
тюзетиулени, РФ-ни Административ бузукълукъ-
ланы кодексини 7.20-чы эм 28.3-чю статьялары-
на тюрлениулени тинтгендиле. Дагъыда турист 
ишни юсюнден, курорт инфраструктураны ай-
нытыугъа бурулгъан законланы проектлерине 
да къаралгъанды. 

Парламентарийле къыралны башха субъект-
леринде коллегаларыны башламчылыкъларын 
да тинтгендиле. Алада экология тёлеулени хай-
ырланыуну, РФ-ни жер кодексине тюзетиулени 
юслеринден барады сёз.

КъМР-ни Парламентини пресс-службасы.

 Парламент

Табийгъат къыйынлыкъладан сакъланыр ючюн 
КъМР-ни Парламентини башчысы Татьяна Егорова законла чыгъарыучу органны 

президиумуну кезиулю жыйылыуун бардыргъанды. 

КъМР-ни Башчысы Казбек Коков 
муниципал администрацияланы 
таматалары бла «муниципал сагъ-
атны» бардыргъанды. Жыйылыугъа 
КъМР-ни Правительствосуну Пред-
седатели Мусукланы Алий, КъМР-ни 
Башчысыны Администрациясыны 
таматасы Мухамед Кодзоков да 
къошулгъандыла. Анда Россей Фе-
дерацияны Президентин айырыуланы 
Къабарты-Малкъар Республикада 

бардырылыуларыны эсеплери сю-
зюлгендиле.

Республиканы оноучусу жер-
жерледе айырыу участоклада ишни 
къураугъа къатышханлары ючюн 
муниципалитетни таматаларына ыра-
зылыгъын билдиргенди, айырыула 
ырахат халда, чурумсуз ётгенлерин 
белгилегенди. Андан сора да, миллет 
проектлени бардырыу соруулагъа эм 
башха борчлагъа къаралгъанды. 

 Муниципал сагъат

Жер-жерледе айырыула тийишли 
халда озгъанлары белгиленнгенди

Озгъан шабат кюн Нальчикде Малкъар халкъны по-
литика репрессияланы кезиулеринде жоюлгъанларына 
аталгъан мемориалда «Излемлени жолунда…» деген 
аты бла белгили журналист, жазыучу Османланы Хый-
саны 70-жыллыгъына аталгъан тюбешиу болгъанды. 

3 бет
Атмырзаланы Таукъан республикада белгили адамды, 

ол кинезиотерапевтди. Афганистанда 1983 жылда июльдан 
башлап 1985 жылда майгъа дери къуллукъ этгенди.

Оюм

Ёмюрлюк 
къыйматла 
ёмюрлюклей 
къаллыкъдыла

3 бет
Тырныауузчула  кёп фатарлы юйлеге ремонт этген фонддан келген ай сайын 

тёлеу къагъытладагъы хакъны не ючюн къуралгъанын ангыламай жазадыла.  Аны 
блы байламлы биз Къулийланы Мустафир бла ушакъ бардыргъанбыз.

Магъаналы ушакъ

«Россейни журналист-
лерини союзу» Битеурос-
сей жамауат биригиуню 
Къабарты-Малкъарда 
регион бёлюмюню оно-
учулары Х.М. Бербеков 
атлы Къабарты-Малкъар 
къырал университетни 
социал-гуманитар ин-
ститутуну  журналистика 
бёлюмюню студентлери 
бла тюбешгендиле.  

КъМР-ни халкъларыны 
тарыхыны  эм этнология  ка-
федрасыны доценти, фило-
логия имуланы кандидаты 
Мурат Хоконов университетге 
келген  къонакъла бла: Къа-
барты-Малкъарны Журна-
листле союзуну таматасы,  
«Адыгэ псалъэ»  газетни баш 
редактору Заурбек  Жилясов  
эм аны орунбасары, «За-
ман» газетни баш редактору 
Къонакъланы Хасан эмда 
союзну жууаплы секретары 
«Советская молодежь» га-
зетни баш редактору Залина 
Суанова бла  танышдыр-
гъанды. 

Тюбешиу  ст удентлеге 
магъаналы болгъанды эмда 
ала кёп соруулагъа жууап-
ла алгъандыла. Къонакъла 
Къабарты-Малкъарны жур-
налистикасыны тарыхыны 
эм бюгюннгю жашаууну 
юсюнден айтхандыла. Шён-
дю асламлы информация 
органлада тёлюлени алышыу 
кезиу барады, ол себепден 
жууукъ заманлада журна-
листика бёлюмню бошагъ-
анлагъа редакциялада иш 
табыллыкъды. 

 -Бюгюнлюкде сизни баш 
борчугъуз преподавательле 
берген билимни алыуду, 
дегенди Заурбек Жилясов, 
тюбешиуге келгенле бла 
сёлеше. Аны бла бирге сиз 
келир заманда къайда ишле-
ригигизни юсюнден сагъыш 
этерге керексиз. Бек алгъа 
редакцияла бла байлам-
лыкъ тохташдырсагъыз иги 
боллукъ эди, сора бир бил-
дириуле жазып да кёрюгюз. 
Биз сизге не жаны бла да 
болушлукъ этерикбиз. Жа-

Тырныауузчуланы бир къаууму редакци-
ягъа кеслерини жарсыуларын жазгъандыла. 
Адамла кёп фатарлы юйлеге тынгылы ремонт 
этген фонддан келген ай сайын тёлеу къагъ-
ытладагъы хакъны не ючюн къуралгъанын 
ангылаялмайдыла. Ала аны юсюнден тынгы-
лы хапар билип, жазарыбызны тилегендиле. 
Шахарчыла жазгъан письмону уа ушагъыбыз-
ны аллында басмалайбыз, сёз нени юсюнден 
болгъаны шарт ангылашынырча.

«Бизге кюз артында бу фонддан 41 минг 
сом борчубуз болгъанын, аны терк окъуна 
тёлерге кереклисин билдирген сюдню оноуу 
келген эди. Быллай къагъытла шахарда жа-
шагъанланы барына да келгенин билебиз. 
Не этерге билмей, жарашдырыучу судьягъа 
барып, бу оноугъа ыразы болмагъаныбызны 
жазгъанбыз. 

Тилегибизге сюд къарагъандан сора, жалан-
да ахыр юч жылны борчун тёлерге кереклисин 
билдирген жангы оноу къагъыт келеди. Менде 
уа ол 14 минг сом болгъанды. Башхалада да 
алай аз. Бек къууаннганбыз анга. Оюнмуду, 
оналты минг сом алып, сабий садда ишлеген 
адам бу борчну бирден къалай тёлесин?! Ол 
айлыкъны чыракъгъамы берсин, газгъа, су-
угъа, кир-кипчикгеми тёлесин, къайсы бирине 
жетдирсин? Энди къалай-алай болса да, бу 14 
мингни уа тёлерге кюреширбиз деп сагъышла-
на тургъунчу, январьгъа уа жангы квитанцияла 
келедиле. Анда борчум 53 минг сомду деп 
жазылады. 41 минг сом борчха 11 минг сом 
пеня жазылып келгенди.  Да къалай болады 
да ол? Мен ахыр юч жылны тёлерге боллукъ 
эсем, къалгъаны борчумдан къырылгъан эсе, 
биягъы быллай тёлеуге нек тюшдюм? Аны 
жууабын берсегиз эди деп тилейме!»

Ол тёлеу къалай бла уллу борчха чыкъгъа-
нын ангылар муратда биз да, окъуучуларыбыз-
ны тилеклерин толтура, Къабарты-Малкъарда 
кёп фатарлы юйлеге тынгылы ремонт этген 
фондну  регион операторуну таматасы Къулий-
ланы Мустафир бла ушакъ бардыргъанбыз. 
Быллай болумгъа кёпле тюшгенлери ючюн, 
ушагъыбыз алагъа да магъаналы болур.

– Мустафир Ахматович, тырныауузчуланы 
жарсыуларын сизге ангылатдым. Адамла 
фондха ышанмай, тёлемей тургъандыла. 
Ахчалары къайры кетеригин билмейдиле. 
Биринчиден, окъуучуларыбызгъа фондну 
юсюнден айтып ангылаталлыкъмысыз?

– Биз коммерциялы болмагъан, къыралны 
балансында болгъан учреждениябыз. Бир 
заманда да банкрот болур амалыбыз жокъду. 
Къырал эрттеден ишленнген юйлени жангыр-
тыр ючюн, алагъа тынгылы ремонт этер ючюн 
быллай фондну къурагъанды.  Кёп фатарлы 
юйледе жашагъан иеледен жыйылгъан, 
жыйыллыкъ да ахча толусунлай аланы лице-
вой счётларында турады. Кезиу бла юйлени 
кереклисича жангырта барабыз. 

Кесигиз бир сагъыш этигиз, артха салынн-
ган, жыйылгъан ахчагъыз болмаса, кеси фа-
тарыгъызны ичинде окъуна ремонт ишлени 
башлаяллыкъ тюйюлсюз. Биз да фондну 
хазнасында жыйылып тургъан ахчагъа кёре 
жыл сайын жангыртыу ишлени толтурабыз. 
Адамла фондну ишин, аны не бла, къалай 
кюрешгенин билирча, жыйылгъан ахчаны 
къайры баргъанын да ангыларча кесибизни 
официал сайтыбызда керекли материалла 
басмалагъанлай турабыз. Ангылайма жама-
уатны тынгысызлыгъын. Алай, бу жумушну 
толтурмай болмазлыкъларын да ариу, тап 
ангылатыр ючюн, районлагъа чыгъып, анда 
тюбешиуле да бардыргъанбыз. 

Аны себепли фонд ишин къырал къурагъан 
жорукълагъа кёре бардырады. Биз барыбыз 
да законлагъа бойсунуп, тюз жашау этгенибиз 
себепли, борчланы жыймай, ай сайын тёлеген-
ден игиси болмаз. Адамланы сюдге бермесек, 
тёлерге унамайдыла. Бусагъатда уа борчланы 
жамауатдан жыйыу тири баргъаныны себе-
би да сюдге бергенибизденди, аны оноуун 
толтурмасала, банклада счётларына арест 
салынады. Амалыбызгъа кёре, билгенибизча, 
ишибизни алай жалчытабыз. Бир квадрат 
метрни багъасы 8 сомду. Орта фатарны алып 
санасакъ, алай кёп ахча чыкъмайды, айгъа 
350-400 сом. Аны не созар кереклиси барды?

– Адамла не ючюн тёлегенлерин билирге 
сюедиле, сора ала терс сорууму саладыла?

– Угъай, мен иелени терслемейме. Ол къа-
дар юйлени жангыртыу ишлерин бардырыр 
ючюн фондну бюджетинде ахча болургъа 
керекди. Къуру Тырныауузну сурай эсегиз, 
анда жаланда озгъан жылны ичинде кёп ишле 
бардырылгъандыла. 

Отуз лифтни жангыртханбыз. Кесигиз 
ангылагъандан, ол уллу къоранчлы жумуш 
болгъаны себепли, анга ахча республиканы 
бюджетинден бёлюннгенди. Ала, Молодёжная 
орамда 2-чи, 5-чи, 6-чы, 7-чи юйледедиле. 
Мусука улу орамда 7-чи, 11-чи, 14-чю юйледе. 
Эльбрусский проспектде да 79-чу юйде, Бак-
санская 9а адресде да. Бу юйлени лифтлери 
жылла бла ишлемей тургъандыла. Сагъыш 
этигиз, 9-чу къатда жашагъан къарт адамла 
къалай къыйналгъанларын.

Мусука улу орамда 1-чи юйню, Мызы улу 
орамда 19-чу юйню, Элбрус проспектде да 
4-чю, 33-чю юйлени башларын алышып, 
жангы излемлеге кёре багъалы материал бла 
жапханбыз. Ишибизни тынгылы эте билгени-
бизге уа ол уллу желледе бир юй башха да 

заран тиймегени шагъатлыкъ этеди.
– Биз кесибизни юй башны жангыртыр 

ючюн ахчаны кесибиз жыйгъанбыз. Под-
валланы да кесибиз тазалатып, тюплерин 
къуйдургъанбыз. Анда жылы, сууукъ су-
уланы быргъыларын да кеси ахчабызгъа 
алышханбыз. Жангы темир эшик да кесибиз 
алгъанбыз. Сора къачан эсе да бирде сиз 
этерик ремонт бизге неге керекди дегенлеге 
уа къаллай жууап бераллыкъсыз?

– Аны амалы бек тынчды. Сёз ючюн, сизни 
юйюгюзде жашагъанла не затха да кеслери 
ахча жыйып, хар жумушну жалчытала эселе, 
юйню атына энчи счёт ачып, кеси жумушла-
рына кеслери къарар онглары барды. Алай 
аны да иеледен ахча жыйыуу 50 процентден 
аз болса, счётну жабып, бизге къайтарадыла. 
Биз аллай тири юйлеге да угъай демейбиз. 
Алай иелени да тюрлюлерин кёре келебиз. 
Жууаплыла тёлерле, юйреннгенле уа башха-
ланы сыртларына чёгерле. Ол тёреди жууап-
сызлагъа.

Юйню башын кеси кючюгюз бла жапханыгъ-
ызгъа шагъатлыкъ этген къагъытланы жыйып 
келтирсегиз, биз, аланы тинтип, излемлеге 
келишген иш болгъанын тохташдырсакъ, ол 
юйню башын жабаргъа къоратылгъан ахча-
ны юйню иелерини энчи счётларына жангы 
тёлеуле жиберебиз. Алай ол болгъан борчну 
къырыргъа угъай, энди боллукъ ай сайын 
тёлеулени жабаргъа себеплик этерикди. Нек 
десегиз, борчугъуз эртте-кеч болса да тёле-
нирикди. 

Алай счётугъузгъа къайтхан ахча бла уа, ол 
бошалгъынчы, жангы айлагъа хакъ буюрул-
майды. Юлгюге Тырныауузда Виноградова 
орамны 6-чы юйюню башы жабылгъанына 
аллай къагъытла келтиргендиле да, биз ол 
юйню зачёт этип, ол багъа бошалгъынчы, ие-
леге жангы тёлеу къагъытла иймей турабыз, 
ол къоратылгъан ахчаны зачёт бла тауусхунчу. 

– Ол бусагъатда иелеге келген кёп борчлу 
квитанцияла бла байламлы не амал барды?

– Айтыуугъузгъа кёре, сюдню оноуу бла 
жаланда ахыр юч айны тёлерча къагъытла 
келгендиле. Борчугъузну андан къалгъаны уа 
не болгъанындан хапар да жокъ. Алаймыды? 
Ол борч сизни борчугъуз болгъанлай къалады. 
Ол бир жары да кетмейди. Жаланда сюд бизге 
сизден, фатарны иелеринден, ол юч жылдан 
къалгъан борчну сураргъа эркинлик бермей-
ди. Алай ол борчну иеден къырып кетерирге 
амал да бермейди. 

Ай сайын борчха пеня къошулгъанлай, 
кёбейгенлей барлыкъды. Сиз бир сылтау бла 
фатарны сатаргъа башласагъыз, ол борч 
фатар бла бирге жангы иеге кёчерикди. Нек 
десегиз, ол фатарны квадрат метрлерине 
салыннган борчду. Биз халкъгъа жау тюйюл-
бюз. Жарсыугъа, ол борчну къырып кетерирге 
къыралдан бизге аллай эркинлик жокъду. 
Алай къолубуздан келгенича болушургъа уа 
кюрешебиз. 

Уллу борчу болгъан иеге аны жылны ахы-
рына дери айлагъа бёлюп тёлерча онг къу-
раяллыкъбыз. Аны ючюн келишим къагъыт 
жарашдырабыз (договор реструктуризации). 
Хар айдан аз-аз тёлеп къутулгъандан игиси 
жокъду. Ол заманда уллу борчха пеня жа-
зылмайды.

– Окъуучуларыбызгъа айтыр сёзюгюз 
бармыды?

– Арабызда ангылашым болса сюерик эдим. 
Жыйылгъан ахчаны бир сому да фондну ёз 
къоранчларына кетмейди. Бизни къоранчла-
рыбыз саулай да республикалы бюджетден 
жалчытылынадыла. Жамауат бла сёлеширге, 
къолубуздан келгенича болушлукъ этерге да 
хазырбыз. Хар фатарны тизгинине аны иеси 
къарагъанча, саулай да юйню тизгинине анда 
жашагъан иеле къарайдыла. Тырныауузгъа 
кире баргъанлай окъуна, ахыр эки жылда 
болгъан тюрлениуле кёзге урунадыла. Юйлени 
тышлары, башлары да жангыртылып, шахар-
ны сыфатын иги жанына тюрлендиргендиле. 

Бу жангы жылны ичинде Мызы улу орамны 
16-чы, 18-чи юйлерини, Эней улу орамны 41-
чи, 55-чи юйлерини, Мусука улу орамны да 
12-чи, 14-чю юйлерини башларын алышыуну 
планнга салгъанбыз. Муратыбызгъа жетербиз 
деп ышанабыз.

     
Ушакъны ТЕМУККУЛАНЫ 

Асият бардыргъанды.

Мусукланы Алий айтханыча, промышлен-
ностьда, къурулуш комплексде болум, уллу ин-
вестициялы проектлени тамамлау да энергетика 
айныгъанына кёре боладыла. Ол къайсы регионнга 
да магъаналыды, Къабарты-Малкъаргъа уа – бю-
тюнда. Нек дегенде, бизде кесибизде электрокюч 
чыгъарыу азды, алай черекле аслам болгъаны 
себепли, аланы ГЭС-ле ишлеп хайырланыу аллай 
къытлыкъдан къутулургъа себеплик этерикди. 
Правительствону Председатели белгилегенича, 
бу жаны бла кёп тюрлю мадар этиледи, тийишли 
проектле да бардырыладыла. Ол дагъыда инфра-
структураны айнытыугъа, аны бир къолда тутаргъа 
кереклисине эс бургъанды, газ бла жалчытыуда 
жетишимлени да туура этгенди.

КЁРЮМДЮЛЕ
Республиканы промышленность бёлюмюнде 605 

предприятие ишлейди, алада уруннганланы саны 
он мингден артыкъ болады. Предприятияланы 
арасында бек уллула да бардыла. Аладан бешиси 
жыл сайын бир миллиарддан аслам сом багъа-
сына продукция чыгъарадыла, дегенди промыш-
ленность, энергетика эмда сатыу-алыу министр 
Шамиль Ахубеков.

Саулай айтханда, предприятияла бары да былтыр 
алыучуларына 54,6 миллиард сом багъасына про-
дукция жибергендиле эмда ишле тындыргъанды-
ла. Ол санда 38,8 миллиард сомну «жарашдырыучу 
производствола» бёлюм жалчытханды. Буруннгу 
жыл бла тенглешдиргенде, былтыр анда 4,7 про-
цент ёсюм болгъанды. Промышленностьда урунн-
ганланы айлыкълары уа 12-15 процентге ёсгенди.

Белгили предприятияланы санында министр 
быланы сагъыннганды: «Воентекстильпром», «БТК-
Терек», «НЗВА», «Севкаврентген-Д», «Терекал-
маз», «Баксан-Автозапчасть», «Эрпак», «Гипсэль», 
«Чегемде мияла завод» эм башхаланы.

Импортну алышыу эмда санкцияладан къоруулау 
умутда предприятиялагъа кёп жаны бла себеплик 
этиледи. Республикада Промышленностьну айны-
тыу фонд къыйматлы ишлейди. Аны бохчасында 
эки жюзге жууукъ миллион сом барды. Былтыр 
ол берген болушлукъну хайырындан 450 миллион 
сом багъасына инвестицияла этилгендиле, кёп 
къалмай юч жюз жангы ишчи жер къуралгъанды.

Былтыр а юч предприятиягъа 29,5 миллион сом 
багъасына билеклик этилгенди. Аны хайырындан 
ала сатып алгъан оборудованиягъа къоранчла-
рыны бир кесегин къайтаргъандыла. Быйыл а 
тийишли конкурсну чеклеринде 31 миллион сом 
берилликди. Дагъыда субсидияла бла онгдуруу, 
торгла бардырмай жер участкала бла жалчытыу, 
инвестицияланы къоруулау амалла бардыла.

ИНВЕСТИЦИЯЛА
Ахыр эки жылны ичинде бу жаны бла аслам 

мадар этилгенин чертгенди министр. Сёз ючюн, 
«Чегемде мияла завод» жангыдан ачылгъанды,  
анга этилген инвестицияланы ёлчеми 150 миллион 
сомгъа жетгендиле. «Воентекстильпром» компа-
ния Басхан шахарда быстыр тикген фабрика (60 
миллион сом) ачханды, Элбрус районда уа гипс 
ташдан къурулушха жараулу абериле жарашдыр-
гъан «Гипсолит» предприятие (610 миллион сом) 
ишлеп башлагъанды. 

Дагъыда «Кавказкабель» компания бир милли-
ард сом багъасына инвестицияла этгенди. Тырныа-
уузда вольфрам-молибден магъадан болгъан жер-
ни хайырланыу проект да андан ары бардырылады. 
Анга 50 миллиард сом къоратыллыкъды, кесинде 
да бир мингден артыкъ ишчи жер боллукъду, деп 
ышандыргъанды Шамиль Ахубеков.

Быйыл да кёп умут барды. Сагъынылгъан мияла 
заводда медицинада изленнген абериле чыгъарып 
башларгъа сюедиле. Анга энтта да 240 миллион 
сом инвестицияла этерге керекди. Оборудование 
уа Китайдан келликди.

«Воентекстильпром» бу кюнледе энтта да бир 
бёлюм ачханды. Ол Къашхатаудады. Анда 150 
адам ишлерикди.

«КавказкабельТМ» предприятияда кабель про-
дукцияны асламыракъ чыгъарып башларча кёп 
къалмай 240 миллион сом багъасына мадар этип, 
энтта да 70 ишчи жер къураргъа умутлудула. Аны 
хайырындан аллай продукцияны производствосу 
бир жылгъа 700 миллион сомдан 6 миллиард 
сомгъа жетерикди. «Терекалмаз», «Кавказпром-
кабель», «Фарма интернейшинал компани Россия 
- СНГ», «Телемеханика» предприятиялада да кёп 
умутлары барды.

САТЫУ-АЛЫУ
Бу бёлюмде, къыралны башха регионларындача, 

арт кезиуде аслам тюрлениуле бола барадыла. 
Кёбюсюнде ала интернетде сатыу-алыу кенг жай-
ыла баргъаны бла байламлыдыла. Былтыр саулай 
бёлюмде 283,2 миллиард сом багъасына, неда 
буруннгу жыл бла тенглешдиргенде, 9,4 процентге 
аслам сатыу-алыу этилгенди, жамауатха аш этиу 
бла кюрешген организацияла уа 29,4 процент ёсюм 
кёргюзтгендиле (10,9 миллиард сом). Адамлагъа 
хакъ тёленип, 54,8 миллиард сом багъасына жу-
мушла берилгендиле (13,9 процент ёсюм).

Бюгюнлюкде битеу республикада жети рынок, 
36 ярмарка эмда жети жюзге жууукъ сатыу-алыу 
жерле бардыла. Кеслери бахчаларында ёсдюрген 
затларын чыгъып сатаргъа сюйгенлеге да онг 
бериледи.

БАГЪАЛА
Рыноклада багъалагъа бу министерство кёз-

къулакъ болады. Социал магъаналы продукциягъа 
ала терк ёсмезча энчи къауум контроль этеди. Аны 
келечилери багъаланы ыйыкъ сайын тинтедиле.

Министр билдиргеннге кёре, багъала кёп тюрлю 
сылтаула бла тюрленедиле: жылны кезиую, валю-
таны курсу, тыш къыралладан келтирилген затланы 
неда кесибизде предприятияла чыгъаргъан товар-
ланы багъалары кётюрюлгенине кёре. СКФО-да 
регионла бла тенглешдиргенде, Къабарты-Мал-
къарда аланы башхалыгъы хазна эсленмейди.

Контроль дегенде, республикада жалгъан про-
мышленность продукцияны сатыу-алыугъа къажау 
тургъан комиссия ишлейди. Былтыр ол 78 бузукъ-
лукъ болгъанын ачыкълагъанды; сатыу-алыудан 
177 минг литр этил спирт эмда аракъы маталлы 
продукция кетерилгенди. Жалгъан тютюнледен 
а 337 минг пачкасы сыйырылгъанды, ол иш бла 
кюрешгенлеге 30 уголовный иш ачылгъанды. 
Дагъыда аш-азыкъ промышленность бёлюмде 288 
контроль-надзор иш бардырылгъанды, 4650 проба 
тинтиуге жиберилгенди, отлукъ сатыуда этилген 
бузукълукъланы юсю бла да 65 административ 
иш ачылгъанды.

БОРЧЛА
Мында Шамиль Ахубеков промышленность 

производствону 5-10 процентге ёсдюрюуню эм 
башына салгъанды. Дагъыда кесибизде (бу бё-
люмде) чыгъарылгъан товарладан алыучулагъа 
18 миллиард сом багъасына жиберирге умут 

болгъанын билдиргенди.
Башында сагъынылгъан инвестициялы проект-

лени жик-жиги бла тамам этиуге да энчи магъана 
бериледи. Ол мияла заводну, быстыр тикген эмда 
кабель чыгъаргъан компанияланы умутларыдыла. 
Тырныауузда вольфрам-молибден магъаданны 
хайырланыу проектни да сагъыныргъа кереклиси 
болмаз.

Кеси жанындан министерство промышленность 
комплексге къыралдан себеплик этилирине, ала-
ны продукцияларын башха рыноклагъа чыгъа-
рыргъа, тышында компанияла бла байламлыкъла 
къураргъа болушуп турургъа таукелди.

Сатыу-алыуда да инфраструктураны, жамауатха 
аш этген бёлюмню айнытыу иш тохтарыкъ тюйюл-
дю, дегенди ол. Хайырланыучуланы сейирлерин 
къоруулаугъа, продукциягъа къырал белги салыу 
системагъа сатыу-алыу объектлени къошуугъа, 
башха жумушлагъа да эс буруллукъду.

МУРАТЛА
Коллегияны ызындан сора, министерствону 

2030 жылгъа дери узакъ болжаллы (стратегиялы) 
умутларыны эмда борчларыны юсюнден Сес-
сия бардырылгъанды. Аны кезиуюнде Шамиль 
Ахубеков сагъынылгъан темагъа къарамы бла 
шагъырейлендиргенди жыйылгъанланы.

Биринчиден, ол энергетика инфраструктура-
ны юсюнден айтханды. Бюгюнлюкде регионда 
барыны да кючю 198,1 мегаватт болгъан сегиз 
ГЭС ишлейди. Ала бир жылгъа 622,8 миллион 
киловатт электрокюч чыгъарадыла, ол а респу-
бликаны излемини ючден бирин жалчытады. 2030 
жылгъа бу кёрюмдюню 40 процентге жетдирирге 
керекди. Ол борчну толтурургъа шёндю ишлене 
тургъан «Черекская» станция (23,4 мВт) эмда 
энди къураллыкъ «Верхнебаксанская» ГЭС (25 
мВт) болушурукъдула. Аланы эмда башха быллай 
объектлени да къошуп тергегенде, сагъынылгъан 
кезиуде Къабарты-Малкъарда онбир станция бо-
лургъа керекди. Бары да бирге бир жылгъа 793 
миллион киловатт чыгъарлыкъдыла.

Электрокюч бла жалчытыуда стратегиялы борч 
– сетьлени тийишдириудю. Башхача айтханда, 
быллай мюлк талай ууакъ предприятиялада угъай, 
саулай бир уллу организацияны («Россети» ПАО) 
къолунда болурча этергеди. Анда-мында иесиз 
тургъан ток ызланы эмда оборудованияны да 
ары кёчюрюрге керекди. Министр оюм этгеннге 
кёре, иш алай къуралса, инфраструктурагъа бир 
кёзден, тынгылы къараллыкъды, аны хайырын-
дан а электрокюч бла жалчытыу да ышаннгылы 
боллукъду.

Бюгюнлюкде республикада тёрт сетевой органи-
зация ишлейди. Ток ызланы барыны да узунлугъу 
14,3 минг километрди эмда 1125 трансформатор 
подстанция барды. Ызланы эмда быллай обору-
дованияны бир кесеги артыгъы бла хайырланы-
ладыла неда тозурапдыла, аланы жангыртыргъа 
6,5 миллиард сом керекди.

Газ бла жалчытыуда эм магъаналы борч бирди – 
аны хар юйге да жетдирирге. Социал газификация 
программаны чеклеринде этилген мадарланы 
хайырындан кёк отлукъ хар элге да жетгенди. Энди 
уа аны битеу юйлени къатына келтирирге керекди. 
Льготагъа тийишли инсанлагъа уа юйлеринде газ 
быргъыланы да тартадыла.

Ток сетьледеча, мында да талай мюлкню, 
ол санда «Къызбурун», «Кёнделен» эмда «Гер-
менчик» станцияланы, жюз бла жарым чакълы 
километр быргъыланы эмда кёк отлукъну андан 
ары жиберген 41 объектни уллу организациягъа 
кёчюрмей боллукъ тюйюлдю. Бирлерин а жан-
гыртыргъа неда реконструкция этерге керекди.

Автотранспортну газгъа эмда электрокючге 
кёчюрюуге да тийишли эс бурулады. Шёндю ре-
спубликада отлукъ эмда газ къуйгъан 300 станция 
барды - аланы саны жетеди. Ток станцияла уа 
бек аздыла, аны себепли быйылдан окъуна ишни 
башлап, 2030 жылгъа аллай 175-си болурча этерге 
умут барды.

Алай бла къысха айтханда, министерствону 
узакъ болжаллы борчлары ма быладыла. Министр 
белгилегенича, кёл салып иги къармашханда, 
аланы барын да тамамларгъа къолдан келликди. 

УЛБАШЛАНЫ Мурат. 

«Жамауат бла сёлеширге, къолубуздан 
келгенича болушургъа да хазырбыз»

КъМР-ни Промышленность, энергетика 
эмда сатыу-алыу министерствосуну кол-
легиясында ол бёлюмлени былтыргъы 
ишлерини, дагъыда быйылгъа эмда ке-
лир алты жылгъа борчларыны юсюнден 
айтылгъанды. Жыйылыугъа Правитель-
ствону Председатели Мусукланы Алий, 
министерстволаны бла ведомстволаны 
башчылары къатышхан эдиле.

Бу жумуш  законла чыгъарыучу ор-
ганны ишин ачыкълауну игилендирир 
мурат бла къуралгъанды. Анга  басма 
органланы, телевиденияны, радиону, 
информация агентстволаны журна-
листлери къатышхандыла, битеу да 
бирге17 иш кёргюзтюлгенди. 

Аладан жюри  беш бёлюмде эм 
игилени сайлагъанды: «КъМР-ни 
Парламентини ишини  юсюнден теле-
виденияда эм иги сюжет», «КъМР-ни 
Парламентини ишини  юсюнден 
телевиденияда эм иги бериу», «КъМР-
ни Парламентини ишини юсюнден 

радиода эм иги бериу», «КъМР-ни 
Парламентини ишини  юсюнден ин-
тернетде эм иги материал»,  «КъМР-
ни Парламентини ишини  юсюнден 
басма органлада КъМР-ни къырал 
тиллеринде эм иги материал». Дагъ-
ыда конкурс комиссия эки энчи саугъа 
тохташдыргъанды. 

Айырмалылагъа дипломла эм ахча 
саугъала къууанчлы жыйылыуда бе-
рилликдиле.

КъМР-ни Парламентини 
пресс-службасы.

Бек башы – бар онгланы 
толусунлай хайырланыргъа 

Коллегия

Кёп бомай ишчи жолоучулукъларыны 
чеклеринде   В.А. Алмазов атлы миллет 
медицина тинтиу араны келечилери  Наль-
чикде  Кардиология службаны  иши бла 
шагъырейленнгендиле.   Аны чеклеринде 
сынамлы специалистле  Кардиодиспан-
серде, Жамауатны саулугъун сакълау,  
медицина  аналитика эм информация  тех-
нологияла арада,  шахарны 3-чю номерли  
поликлиникасында да  болгъандыла. Къо-
накъла рентген-эндоваскуляр болушлукъ 
керек   саусузлагъа тынгылы къаралыргъа 
тийишлисин да  белгилегендиле. Аны бла 
байламлы бусагъатда Кардиодиспансерге 
жангы оборудование да алынырыгъын 
билдиргендиле.   

Быйылны юсюнден айтханда,  «Саулукъ 

сакълау» миллет проектге кёре Кардиоди-
спансерге  рентген компьютер томограф, 
жюрекни,  мыйыны тинтген,  реабилита-
ция, реанимация бардыргъан оборудо-
вание   эм ангиограф алыннганлары да 
айтылгъанды. 

Къонакъла «Саулукъ сакълау» миллет 
проектге кирген «Жюрек эм къан тамыр 
ауруула бла кюрешиу» программаны 
чеклеринде регионнга салыннган борч  
тынгылы толтурулгъанын  белгилегендиле.  
Кардиология араны келечилери  арт заман-
да  республиканы  больницаларында къан 

тамырлары бла жюреклери ауругъанланы 
араларында  ёлгенлени,  инфарктдан  бла  
инсультдан къыйналгъанланы да азайтыр-
гъа онг табылгъанын  уллу  жетишмге са-
нагъандыла. Ол санда багъыуда  рентген-
эндоваскуляр амалны хайырланнганлагъа 
къошулгъанын, саусузлагъа болушлукъ 
тапдырыу    жыл сайын иги жанына тюр-
лене, техника эм  технология жаны  бла  да  
айный баргъанларын айырып айтхандыла. 

КУРДАНЛАНЫ Сулейман.

 Эсепле

Эм игиле сайланнгандыла 

Республиканы асламлы информация 
органларыны араларында КъМР-ни 
Парламентин эм иги ачыкълагъан иш-
лени конкурсуну эсеплери чыгъарыл-
гъандыла. Ол КъМР-ни Парламентини 
30-жыллыгъына аталгъанды. 

Кёргенлерине бюсюрегендиле   

 Билим

Журналистика бёлюмде окъугъанла бла тюбешгендиле 

ланда ишге берилгенигиз 
бла, ишни эбин билирге 
итиннгенигиз бла муратыгъ-
ызгъа жетерге эмда бийик 
квалификациялы журналист 
ол заманда боллукъсуз, - де-
генди ол.

Тюбешиуню кезиуюнде 
студентле «Журналистле-
ни союзуну»  бёлюмюню 
ишини юсюнден кёп тюр-

лю соруула соргъандыла, 
республика лы асламлы 
информация органла бла 
байламлыкъны къалай тох-
ташдырыргъа боллугъун да 
билгендиле. Андан сора тю-
бешиуге келгенле студент-
леге редакциялада къал-
лай иш болгъанларын, иш 
хакъ неден къуралгъанын 
айтхандыла эм студентле 

берген соруулагъа жууапла 
бергендиле.

Тюбешиу бошалгъандан 
сора «Журналистлени со-
юзуну» регион бёлюмюню 
таматалары Къабарты-Мал-
къар къырал университетни 
Социал-гуманитар институ-
туну журналистика ырысхы-
техника базасыны   онглары 
бла шагъырейленнгендиле.

Саулукъ

- Асият, Заур бла къалай тюбешгенигизни эс-
герсенг эди? 

- Биз бир школда окъугъанбыз. Къалай эсе да, 
уялгъан деген зат болгъанды бизни заманлада, теле-
фонла, ватсапла жокъ. Сора Заур тенгинден мени 
жаратханын билдиреди. Тюбешиуле, бетден-бетге 
къарап, ачыкъ хапар тутуу болмагъанды. 

Алай бла эки жыл озады, школну да бошап, окъу-
угъа да киреме. Нальчикде Педагогика колледжни 
экинчи курсунда окъуй тургъанымда къачыргъан 
эди. Андан бери оналты жыл озду. Тынч, киши ал-
лына чапмай, артха да къалмазгъа кюреше жашай 
келебиз.

- Сени оюмунга кёре, юйюр жашауда эм магъ-
аналы неди?

- Хар заманда да айтама, къызланы да алай юй-
ретирге кюрешеме, баш иеге уллу хурмет этерге 
керекди. Даулашсыз кёп юйюр болмаз, алай бирде 
тиширыу, кесини жерин билип, жумушакъ болуп, эр 
кишини даражасын тюшюрмезге керекди. Бизни 
миллетде ол аммаладан келген насийхатды. Анга 
уллу магъана береме да, бир да сокъуранмагъанма. 

Тиширыу, юйню бийчеси, айтырын-къайтырын бил-
се, кёп жерде жаратыла тургъан даулаш да ёчюлюп 
къалады. Эр киши къылыгъына да юйюрню насыбы 
толусунлай бойсунады. Бизде Заур сабыр адамды. 
Анча жылны ичинде бир кере окъуна тюйюшгенбиз, 
уллу сёз болгъанбыз деп эсгералмайма, айып этме-
гиз аны ачыкъ айтханыма. Ол мен игиден тюйюлдю, 
экибиз да бир акъылгъа келишип, оюмубузну бир-
лешдирип баргъаныбыз ючюн болур. 

- Къайынларынга ыразыса. Нени багъалайса 
арагъызда?

- Хау, бек ыразыма. Биринчи кюнден окъуна ата-
быз, анабыз да тюз къызларынча кёргендиле. Ёз са-
бийлеринден айырмагъандыла. Балам деп болмаса, 
атабыз сёлешген окъуна этмейди. Бир барыр-келир 
жерден тыймагъандыла. Ата юйюрюмде эм кичи 
болгъаным ючюн, аяп, юй жумушла бла къыйнамай, 
бираз эрке ёсдюргендиле. 

Сабийлей, онтогъуз жылымда, Аппайлагъа кел-
генимде уа, аш-суу эте да билмей эдим. Анабыз 
юйретгенди. Сау болсун, бир кере окъуна не тырман, 
не бедиш этмегенди аны ючюн манга. Сабийлени кёз 
гинжилерича кёрюп, аланы хар атламларына къуу-
ана жашайдыла. Хар ыйыкъдан юйге келирибизни 
излейдиле, тансыкъ боладыла.

- Къызчыкъланы Алинаны бла Маликаны мен 
кесим да окъутханма. Къылыкъларыны ариу-
лугъун айтып да бошаялмайма. Аланы жашаугъа 
юйретиуде эм башына нени саласыз?

- Таматалагъа намыс берирге юйретебиз. Мен 
гитчелигимден да намыс болмагъан жерде насып 
да болмайды, деп эшитеме. Аланы акъылларына да 
аны салыргъа кюрешеме. Кеслери окъуна кёп жер-
ден намыссызлыкъны кёрюп, жаратмай, айып этип 
келедиле. Алина Нальчикде студентди. Маршрутлада 
абаданлагъа жер бермей, алагъа хыны жууап къай-
таргъанланы кёрюп, бек жарсыучуду. 

- Заур бла сени арагъызда болгъан хурметге 
шагъатма. Ол къайдан келген сезимди, аны тас-
хасы недеди?

- Не заманда да атамы бек хурметлегенбиз. Кеси 
арабызда да сабийликден тюйюшмей жашагъанбыз 
да, кеси юйюр жашауумда да аны эсимде тутама. 

Атам насийхат этип тургъанды: «Не болса да, юйюр 
жашауда ким не десе да, тынгыла да къой. Аны сен 
жууабын бетине урмагъанлыкъгъа, бир зат боллукъ 
тюйюлдю», - деп. Адамны сёзюн этмезге, жалгъан 
хапарла жюрютмезге да сабийлигимден юйрене 
келгенме. Заур кеси да жууаш, ариу къылыкълы 
болмаса, ким биледи, мен да башха тюрлю боллукъ 
болур эдим. Къадарыма бек ыразыма.

- Гитче Расулчукъну уа къалай ёсдюресиз, эр-
келетемисиз? 

- Элде аппасы бла, ата къарындашы бла кёп за-
ман тургъаны себепли, киши къылыкълычыкъ болуп 
ёсе келеди. Энди эркелетген да этедиле, алыкъа 
гитче болгъаны ючюн, ансыз да болмайды. Сёлеш-
ген сёзюн, къылыкъларын да аллында кёрген эр 
кишилеге ушатыргъа кюрешеди. Жаланда тауча 
сёлешдиргенибиз ючюн а элде турургъа бек сюеди. 
Аппасына кеси айтханны этдиреди, алай урушханны 
да ангылайды. 

- Бош заманынгы къалай ётдюресе?
- Биз солуугъа чыкъсакъ, ыйыкъны ахырында да 

хар бош заманыбызны элде болургъа сюебиз. Шахар 
жашаугъа артыкъ алданмагъанбыз. Ол кёпчюлюк-
ню, бир бирибиз бла байламлыкъны уллубуз-гитче-
биз да тансыкълап, ашыгъып, элибизге жетебиз. 
Анда эшиу эшген да манга бек хычыуун кёрюнеди, 
сабийлигими эсгертеди. Бош тургъандан эсе, къол 
къымылдай турса, аны тюзге санайма. Жаз башын-
да бахча ишлени да сюебиз, арбаз жумушладан 
да артха турмайбыз. Элни не иши да кереклиди, 
хайырлыды.

- Къолунгдан келсе эди, адамланы жашауларын 
тынчыракъ этер ючюн нени тюрлендирлик эдинг?

- Керти да, кюн сайын къыйындан къыйын бола 
барады жашау. Ол адамлыкъ шартны багъалай 
билмегенибиз ючюн, тилибизни сакълаялмагъаны-
быз ючюн болгъан сунама. Адамла огъурсузуракъ 
болгъанча кёрюнеди. Бизни сабийлигибиздеча, 
бир бирни жокълап, тансыкълап жюрютген да азая 
барады. Аны сылтауун жетишмегенликде кёредиле. 
Мен алай сунмайма. Абадан адамла да кюнле бла 
телефонда олтуруп, эрикгенлерин алай кетереди-
ле. Баргъан-келгеннге уа заман тапмайдыла. Аны 
къояйыкъ да, телефон бла сёлешип жокълау да 
азайгъанды. 

Кесим ишде кёрюп жарсыгъаным а – сабийлени 
тиллеринде сёлешалмагъанларыды. Миллет шар-
тыбызны нек унутабыз? Тас нек эте турабыз? Сабий 
билмесе да, ангыламаса да, малкъар тилден дерсде 
олтурса, сыныкъ тил бла болса да, сёлеширге кю-
решсе, иги тюйюлмюдю? Аны орунуна уа, аз да юй 
иш берилгенлей, анала таматагъа, управлениягъа, 
министерствогъа бла прокуратурагъа жюрюп теби-
рейдиле. Ол бек жарсытады мени.

- Асият, кесинг да устаз болуп ишлейсе. Ана-
лыгъынг устазлыгъынгамы болушады огъесе 
устазлыгъынгмы аналагъынга? 

- Аналыгъым – устазлыгъыма. Сизни да Аллах 
сыйласын, юйде сабийлени ёсдюре туруп, хар ана да 
аланы излемлерине, къылыкъларыны энчилигине, 
психология жаны бла башхалыкъларына да юйрене-
ди. Ол а ишимде бек болушады. Хыны этерге сюй-
меучюме, ариулукъ бла тапхан жол жангылтмайды. 

- Алыкъа толмай тургъан, алай сен толурун сакъ-
лагъан муратынг неди?

- Хар анача, мен да сабийле саулукълула болур-
ларын, ала жашауда сюйген иш усталыкъларын 
табып, адамлагъа хайырлары тийсе сюеме респу-
бликабызда. Дуния башына мамырлыкъ, жер юсюне 
ырахатлыкъ тилейме.

Ушакъны ТЕМУККУЛАНЫ 
Асият бардыргъанды. 

Сёз ючюн, Лев Толстойну 
«Война и мир» романын-
дан биз инсанны кесин 
жюрютюу культурасына 
юйренебиз. Аны окъуй, 
ангылайбыз урушдан да 
магъаналы затла болгъан-
ларын, ала ёмюрлюк къый-
матладыла – сюймеклик, 
ийнаныулукъ, ышаныу-
лукъ, кертичилик дегенча-
ла. Бу юлгюню айтханым 
а бусагъатдагъы жарсыуну 
баямлау бла байламлыды. 
Бюгюнлюкде биз терен 
тамырлы маданиятыбыз-
ны сакълаялабызмы эмда 
шёндюгюлю къужур чакъ-
ырыуланы кезиуюнде кеси-
лигибизни къоруулаялыр-
бызмы деген сагъышла ке-
ледиле бирде акъылыма. 
Сёзсюз, биз халкъ болгъан 
къадарда, дуниягъа айтыл-
гъан культурабыз да жаша-
рыгъына ишексизме, алай 
аны чачаргъа кюрешгенле 
да бардыла, жарсыугъа.

Фёдор Достоевскийни 
кеси заманында ариулукъ 
дунияны къутхарлыкъды 
дегени барыбызны да эси-
биздеди, алай аны сёзле-
рин тюрлендирип, культу-
рады саулайда дунияны 
сакъларыкъ десек, баям, 
терс боллукъ тюйюлбюз. 
Къыралыбыз бюджетин 
планнга сала туруп эм ал-
гъа толтуруллукъ борчланы 
арасында ал тизмелени са-
нына «маданият» деп бел-
гилесе эди, битеу башха 
бёлюмле да анга кёре терк 
халда айнырыкъ сунама. 
Ол бусагъатда бек керек-
ли иш болуп тургъанына 
ишеклигим да жокъду. Нек 
дегенде къыралыбызны 
тюрлю-тюрлю осал кючле 
къысаргъа кюрешген кези-
уде, къазауат баргъан тий-
реледе хорламладан сора 
да, биз кесилигибизни, 
менлигибизни сакъларгъа, 
аны къой да, аланы бол-
магъанча терк айнытыргъа 
борчлу болгъаныбыз киши-
ге да жашырын тюйюлдю. 

Хау, бюгюнлюкде Пуш-
кинни, Достоевскийни, 
Толстойну, Чайковскийни, 
Рахманиновну, Айвазов-
скийни, Рублёвну, Куин-
джини эм башха демен-
гили инсанларыбызны 
чыгъармаларына дуния 
кенгликде бир-бирле чекле 
салыргъа да кюрешеди-
ле. Энчи аскер операция 
башланнганда, Польшаны 
ол кезиуде маданият ми-
нистри Пётр Глиньский, 
орус маданиятны дуния 
кенгликден кетерирге изле-
ген эссиз оюмун, муратын 
окъуна дейим, ачыкълай: 
«Бусагъатда орус балетге, 
Чеховха, Пушкиннге окъуна 
тап кезиуле тюйюлдюле», - 
дегенди.  Кюлкюлю адам, 
анга жаланда жан аурутур-
гъа боллукъду, ол бу уму-
туну толлугъуна ышанып 
жашай эсе.

Кертиди, аллай тюрлю 
къужур, магъанасыз ре-
прессияланы тизмеси кен-
гертиле барады. Былайда 
тыш къыраллада белгили 
музыкачыларыбызны кон-
цертлерин берирге къой-
магъанлары, Венециялы 
биенналеде 2022 жылда 
Россейни тёрели кёрмючю 
къуралмагъаны, опера, 
балет чыгъармаланы да 
тыяргъа кюрешгенлери 
бизни халкъны арасында 
къозгъалыуланы чыгъа-
рыргъа, кюч-къарыу да 
европалы, запад къырал-
ладады деген жалгъан 
оюмгъа ийнандырыргъа 
кюрешиуге жораланнган 
къымылдауладыла. Аны 
адамларыбыз шарт ангы-
ларгъа тийишлидиле.

Кертисин айтханда уа, 
быллай чеклеулени Запад 
Европаны къыралларында 
жашагъанла барысы да ду-
рус кёредиле деп артыкъда 
ийнаналмайма. Дунияда 
уллу маданиятла, белги-
лисича, бир бирлери бла 
къаты байламлыкъдадыла, 
бютюнда орус маданиятны 
сагъыннганда, ол мурдор 
ташладан бириди деп толу 
эркинлик бла айталлыкъ-

быз. Сёзге, европалы эмда 
запад къыраллада рож-
дестволу, жангы жылгъы 
байрамлада Чайковскийни 
«Щелкунчиги» эшитилме-
син деп биреуню акъылына 
окъуна келлик тюйюлдю. 
Ол тёреди, кеслерини тёре-
лерин а адамла бузаргъа 
сюймейдиле. Билимле-
ри болгъан, интеллигент 
адамла да ол затланы ан-
гыламагъанлай амаллары 
жокъду, алай сылтаула кёп 
болуп, ала айтырыкъларын 
ичлеринде тыйып жашагъ-
анлары уа хакъды. Ма аны 
уа ангылаялмайма– бу-
сагъат заманда саясатны 
маданиятха басынчакъ-
лыкъ этгенин, европалы 
культура элиталаны да ауур 
сагъышдача тынгылауну 
басып тургъанларын. Да 
сора аланы махтаннган 
демократиялары, сёз эр-
кинликлери бюгюнлюкде 
къайдадыла деген соруу 
туумай къалай къалсын. 

Узакъ 1908 жылда Лев 
Николаевич Толстой, Пётр 
Столыпинни политика-
сы бла келишмегенлей, 
«Не могу молчать» деген 
статьясын басмалагъан-
ды. Ол ишге европалы 
интеллигенция къууанып 
тюбегенди, патчах пра-
вительство уа аны ючюн 
жазыучугъа болмагъанча 
чамланнганды. Толстойну 
бу жазмасы россейли жа-
зыучуну инсанлыкъ азат-
лыгъыны белгисича бюгюн 
да юлгюге келтириледи.

Шёндюгюню «азат ду-
ниясында» уа махтаннган 
сёз эркинлик болгъан Ев-
ропада, Вашингтонну бла 
Брюссельни басынчакъ-
лауларындан ычхынып, 
Москваны политикасына, 
Владимир Путинни оюм-
ларына тюз багъа бичер-
ге базыннганла алай кёп 
чыкъмагъанларына шагъ-
атбыз. Къалай-алай болса 
да, шёндюгюлю халкъла 
аралы политика кёп къужур 
болумлагъа бойсуннган-
лай келгени да баямды. 
Ол болумла уа мадани-
ятны, саулай демократия 
институтланы да артха 
барыуларына себеплик 
этедиле. Былайда кеси за-
манында Ленин буржуазия 
искусствону юсюнден айт-
ханы эсинге келмеймиди: 
«Буржуазияны суратчы-
сыны, жазыучусуну, актё-
руну азатлыкълары бетге 
кийген къапха ушайды, 
ол ырысхыгъа бойсунн-
ган, улутхагъа къарагъан, 
тынчлыкълы жашауну сай-
лагъан экибетлиликди». 
Ол сёзле бюгюнлюкде 
бир-бир жазыучулагъа, 
жырчылагъа, актёрлагъа, 
сатхычлыкъны учузлугъун 
сынагъанлагъа, къачхан-
лагъа къалай аламат ке-
лишедиле.

Россейни санкцияла бла 
къысаргъа кюрешиуню 
эсеплерине базынып, уллу 
маданиятны тыяргъа кю-
решиуге къайта айтханда, 
ол, мени оюмума кёре, 
телиликге ушайды. Хау, 
огъарыда белгилегенибиз-
ча, 2022 жылда Западны 
жанындан россей мада-
ниятны тыйыу жаны бла 
чакъырыуланы эшитирге 
тюшгенди, аллай керти 
юлгюле да болгъандыла. 
Сакълыкълары бла ай-
ырмалы тыш къыраллы 
бир къауум институция-
ла россей маданият бла 
байламлы проектлерин 
репертуарларындан, про-
граммаларындан кете-
ре башлагъандыла. Алай 
бир-бир тыш оноучула из-
леген бизни классиклени 
атларын сагъынмау поли-
тика толусунлай бардыры-
лалмайды, бардырылыр 
амалы, онгу да жокъду. 
Нек дегенде россей мада-
ният, аны алай анстан тый-
ып къоярча, алай уллуду, 
шёндюгюлю дунияда бек 
излемли, сурамлы бол-
гъанлай къалады.

Алай бла белгилерге сю-
еме, ёмюрлюк Чеховну хаз-
насына тыш къыраллы по-

становщикле бюгюнлюкде 
да жангыча къарагъанлай 
тургъанларын. 2022 жылны 
ахырында Немис драма те-
атрда «Вишнёвый садны» 
премьерасы озгъанды, 
аны аллында уа пьесаны 
Лондонну театрында да 
салгъандыла. Британия-
ны бла Италияны белгили 
кинокомпаниялары «До-
стоевский» деген гитче 
сериалны чыгъаргъанды-
ла. Достоевскийден бир 
заманда да айырылмазгъа 
чакъыргъанды Папа Рим-
ский да, ол окъуучуланы 
къайсы заманлада да тюз 
христиан жолгъа салгъан-
лай тургъанын белгилеп.

Берлинде уа Малика Му-
саеваны «Клетка ищет 
птицу» деген кинофиль-
мини премьерасы бол-
гъанды, Канныде Илья 
Поволоцкийни «Блажь» 
деген фильмин кёргюзт-
гендиле. Чайковскийни 
чыгъармаларын Калифор-
нияны оркестри Вальехону 
сахнасында сокъгъанды, 
Шостаковични да унутхан-
дыла деп айтырча тюйюл-
дю, аны чыгъармаларын 
Лондонну филармония 
оркестри, Норвегияны 
камерный оркестри ал-
гъаракълада концертле-
ринде эшитдиргендиле. 
Рахманинов туугъанлы 
150 жыл толгъанын да 
белгилегендиле Россейде, 
бирси къыраллада да. Сёз 
ючюн, америкалы пианист 
Кирилл Герштейн анга жо-
ралап сау музыка альбом 
чыгъаргъанды. Быллай 
юлгюле да бардыла, на-
сыпха, маданиятны кепге 
салыргъа кюрешгенлени 
къужурлукъларын ангы-
лагъанла, шёндю алай кёп 
болмасала да, табыладыла 
дуния башында. Алай бол-
май да амал жокъду.

Алайды да ёмюрлюк 
къыйматла  ёмюрлюк 
къыйматлай къаллыкъ-
ларын билебиз барыбыз 
да, бийик искусство, анга 
чекле салыргъа кюрешген-
ликге, тийишли жерин тас 
этмейди. Ренессанс Орта 
ёмюрню бла Жангы за-
манны араларында магъ-
аналы кезиу болуп, жангы 
европалы маданиятны 
мурдорун салгъанды, орус 
маданиятха да бусагъатда 
аллай заман жетип тура-
ды.  Бу кюнледе уа Россей 
Федерацияны Президен-
тине айырыула ётгендиле. 
Аланы эсеплерине кёре, 
халкъны асламысы прези-
дентибиз Владимир Путин 
жангы кезиуде да къырал 
башчы болса сюйгенин 
билдиргенди. Алай бла жа-
шауубузуну къайсы жаны 
да, ол санда маданият да, 
жангы солуу алып, жангы-
ча къураллыгъына, ышанн-
гылы ыз бла барлыгъына 
ишексизме.

Россей энчи аскер опе-
рацияны муратларын, 
борчларын да толтур-
май къоярыкъ тюйюлдю, 
къайсы чеклениулеге да 
къарамагъанлай. Артда 
ол жанындагъылагъа уа 
къужур ишлери ючюн бир 
кюнледе уялыргъа, баш-
ларын энишге этерге да 
тюшер. Тарыхда аллай кёп 
юлгюле болгъанын биле-
биз барыбыз да. Бизни 
уа барды, насыпха, мада-
ниятыбызны байрагъын 
бийикде, бир затха да къа-
рамагъанлай, тас этмей 
тутарыкъла, жангы ренес-
сансха жетдирликле да. 
Сёз ючюн, аты дуниягъа 
белгили композитор Ва-
лерий Гергиев аны бла 
кёп халкъла аралы мада-
ният махкемеле ишлерин 
тохтатханларында, былай 
айтханды: «Россей бола 
тургъан ишлеге керти кёз 
бла къараргъа онг тапхан-
ды. Ол онгну хайырланып, 
бир уллу, деменгили ишле 
этерге борчлубуз, алай бла 
ёз жерингде аягъы юсюнг-
де тутхучлу сюелирча. Сен 
юйюнгде къарыулу, тамыр-
лы болсанг, дунияда да 
алай болады даражанг». 
Ол ызды бизни ёхтемлен-
дирлик жангырыуну эрттен 
чыкъ бла жуууннган тангы-
на элтирик да.

Ёмюрлюк Чайковскийни 
уа до-диез минорун тыя-
рыкъ кючле бу дунияда 
алыкъа жаратылмагъан-
дыла, ол макъамла, къуду-
рет кесича, бир чеклеге да 
сыйынмагъандыла эм сый-
ынырыкъ да тюйюлдюле.

ЖАНГУРАЗЛАНЫ 
Нажабат.

- Таукъан, бусагъатда СВО-дан 
къайтхан жаралылагъа бек биринчи 
къаллай болушлукъ керекди?

- Мен «Долина нарзанов» санаторий-
де ишлейме. Штатда психолог жокъду. 
СВО-гъа къатышып, жаралы болгъан-
лагъа уа психолог бек керекди. Менде-
ги тренажёрлада санларын-чархларын 
кючлендиредиле. Кинезиотерапия – 
тебиуню, тренажёрлада жарау этиуню 
юсю бла багъылыуду. 

Бубновскийни амалына кёре иш-
лейбиз. Жарсыугъа, кёпле ангыла-
майдыла: кёбюсюнде саулукъ дарман 
ичген бла къайтмайды, кюнден-кюннге 
арымай-талмай жарау этерге керекди. 
Эрттенликде уянсам, башхалача, туруп 
къалалмайма, жатып тургъанлай, са-
нымы-чархымы ары-бери созуп, уятыр-
гъа кюрешеме. Сора тёшекден полгъа 
тёнгереп тюшюп, анда да бир кесек 
жарау этеме, жаланда ол заманда 
уянады саным-чархым. Турама, кофе 
ичеме, сора ишде да саусузла бла 
бирге кюрешеме. Бусагъатда эринип, 
тепмей тохтасам, ол Афганистандан 
сора саусуз халыма къайтырыкъма. 

- Афганистандан а не халда къайт-
хан эдинг?

- Сырт сюегими эки жери сынып 
эди жаралы болгъанымдан сора. Хау, 
госпитальда да багъылгъан эдим, алай 
бизни университетни спорт факульте-
тини экинчи курсуна къайтханымда, 
олтуралмай эдим. Сау жылны лекци-
ялагъа сюелип тынгылагъанма. Андан 
сора да, къанымда красная волчанка 
инфекция болгъаны ачыкъланады. 
Москвада: «Жыл бла жарымдан ёллюк-
се», - деген эдиле. Ийнанмагъан эдим. 
Москвада, госпитальдан госпитальгъа 
ёте, багъылгъанма. Бир тенгим Каш-
пировскийни сеансларына элтеди да, 
битеу халкъ гипнозгъа батылып, кими 

къычыргъанда, кими жилягъанда, мен 
а олтургъанымча олтура эдим. 

Кашпировский бла бетден-бетге 
тюбейме, ол бек алгъа: «Сен Афгани-
станда болгъанмыса?» - деп соргъан 
эди. Жууабымы эшитгенлей: «Кеч, къа-
рындашым, мен санга болушаллыкъ 
тюйюлме. Отха киргенле гипнозну 
кючюн сезмейдиле», - дейди. Ол кюн 
тюнгюлген эдим, алай экинчи кюн би-
ягъы кесими къолгъа алама. Ол жыл-
лада къалай жарау этгеними кёргенле  
Афганистанда тели болуп къайтхан 
суна эдиле. Мен а жашаргъа сюе эдим, 
жашаргъа! Атам бла анам мен урушда 
болгъан жыллада замансыз къарт 
болгъан эдиле да, анга къошакъгъа 
жараларымдан ёлюп, аланы да жерге 
сугъарма деп къоркъа эдим. 

-  Билеми эдиле 
атанг-ананг биринчи 
кюнден да сен уруш-
ха тюшгенинги?

- Угъай, букъдургъан 
эдим, ётюрюкге Мон-
голиядама деп жа-
зып тургъанма. Артда  
Кёнделенден бир жаш 
юйюне къайтханда, 
хапар айтханында, 
мени да сагъынып 
къойгъанды…Мен а 
сагъынма деп тилеген 
эдим. Болмагъандан 
сора ич кийимлерим  
бла суратха тюшюп: 
«Жарсымагъыз, мен 
мында уруш этмейме, 
аш хазырлайма», - 
деп жазама. Ызы бла 
атам: «Таукъан, къай-

сы ашынг ючюн «За боевые заслуги» 
майдалны бергендиле?» - деп сорады 
къагъытында. 

Билмегенме, мен майдал алгъанлай, 
алагъа Ыразылыкъ къагъыт жиберил-
генин, жигит жаш ёсдюргенсиз деп… 
Жаланда бир  шарт – атам бла анам 
къаллай бирге амалсыз болуп, адыргы 
этгенлерине: коммунист атам соруп, 
дууа жазгъан адам табып, аны урушха 
жиберген эди, ёшюнюнгде хуржунунг-
дан чыгъарма деп. Жаннетли болсунла 
экиси да, бусагъатда да ол эсиме келсе, 
жилярыгъым келеди. Ол дууа манга 
жетгенлей, хар зат да тюрленнгенин 
сезген эдим. 

Бир кюн урушда взводну таматасы 
буйрукъ береди: «Миномётну башха 
жанына  буругъуз!» - деп. Машинадан 
чыгъама да, ол буйрукъну къайтарама. 

Ол такъыйкъада машинам 
чачылады, мен а сау къа-
лама…Бир жол а вертолёт 
олтурайым дегенлей, анга 
марап атадыла, ол учуп 
кетеди, сора тюз бизни 
къатыбызда бир снаряд 
тюшеди. Ол атылады деп 
сакълай эдик, ол а атылмай 
къалады, жерге чанчылып. 
Кабинамдан окъла, эки-юч 
сантиметр манга жетмей, 
учханларын кёргенме. Ол 
къалай сейирди: тюз къа-
тынгда окъла учуп, санга 
тиймегенлери. 

- Таукъан, сен саусуз-
лагъа болушаса, билесе 
ауругъанла, къыйналгъан-
ла бла кюнден-кюннге иш-
леген тынч болмагъанын, 

къызларынг экиси да медицинаны 
сайлагъанда, бармагъыз демегенми 
эдинг?

- Айтханма, тынгыламагъандыла. 
Тамата къыз Дарина Нальчикде инфек-
ционист-гепатолог, гастроэнтерологду, 
кичи Амина уа Москвада сабий невро-
патологду. 

- Эсимдеди, бир жол сен ишлеген 
клиникагъа келгенимде, тепмеген бир 
осетинли къыз биринчи атламларын 
этгени. Аны юсюнден да айтсанг эди?

- Ол Яна Гаджиева эди. Владикав-
казда школну бошагъанындан сора 
Москвада окъуугъа киреди да, кюнлени 
бир кюнюнде къарыны, ызы бла сырты 
ауруп, къолу-аягъы да тынып къалады, 
анга спинальный инфаркт дейдиле. 
Къызны, ахча жыйып, Германиягъа жи-
берген эдиле, алай анда болушалмагъ-
андыла, Нальчикде корейли доктор 
къурагъан клиникагъа келедиле, мен ол 
заманда анда ишлей эдим, жарсыугъа, 
ковидде таматабыз ёлгенден сора кли-
ника да жабылып къалгъанды. 

Ма ол клиникада ийнеле, къуртла 
да салып, физиотерапия да этип, мен 
да кинезиотерапия бардырып, Янаны 
аягъын юсюне салгъан эдик. Мен аны 
бла бир кюннге отуз минут ишлерге ке-
рек эдим, алай эрттенликде сау сагъат, 
ингирде да сау сагъат кюрешгенме. 
Бусагъатда ол косметика салон да 
ачып, бек тап жашайды. 

Бир саусузуму да унутмайма, бары-
сы да жюрегимдедиле. Бусагъатда 
бизни белгили алимибиз Биттирланы 
Тамараны  авариягъа тюшген туу-
дугъуна болушургъа кюрешеме. Аллах 
буюруп, болушуп, ол да аягъы юсюне 
турур деп ийнанама. 

БАЙСЫЛАНЫ Марзият. 
Суратла авторнудула. 

Ёмюрлюк къыйматла 
ёмюрлюклей къаллыкъдыла

«Аммаларыбызны насийхатлары 
манга бюгюн да юлгюдюле»ЮЙЮРНЮ ЖЫЛЫ

«Бир саусузуму да унутмайма, ала барысы да жюрегимдедиле»
Атмырзаланы Таукъан республикада белгили 

адамды, ол кинезиотерапевтди. Афганистанда 
1983 жылда июльдан башлап 1985 жылда майгъа 
дери къуллукъ этгенди, 40-чы армияны 149-чу 
гвардиялы полкуну миномёт батареясында мино-
мёт расчётну командири болгъанды, «За боевые 
заслуги» майдал бла саугъаланнганды. Анда жа-
ралы болгъанды, экинчи группалы инвалидди. 

Врачла Таукъан жашаугъа жангыдан къошу-
лур деп ийнанмагъандыла,  къанында къызыл 
волчанка болгъанын кёрюп. Таукъан а ёлмеген-
ди, кеси кесин аягъы юсюне салгъанды. Ол юй 
бийчеси Лейля бла ариу юйюр къурагъанды. 
Бюгюнлюкде СВО-гъа къатышхан жаралыланы 
багъады. Аны бла тюбешип, кинезиотерапия не 
зат болгъаныны эм аны бла хайырланып кимле 
багъылгъанларыны юсюнден ушакъ этгенбиз. 

Бусагъатлада маданиятны болуму не халдады 
эмда инсан культурасыз жашаяллыкъмыды? Бу 
соруула сейирдиле, кёп тюрлю жууапла туудура-
дыла шёндюгюлю заманда.  Мен оюм этгеннге 
кёре, адамны акъылы, дуниягъа кёз къарамы, 
ниети, фикири, тин къыйматларыны тизмеси аны 
эстетикалы къуралыууна къуллукъ этгенлей тура-
дыла. Хар бирибизни да бу къыйматлы затлагъа 
сабийликден юйретип, окъутуп келедиле, аллай 
тамырладан жаратылады, саулай алып айтханда, 
маданият. Сёзсюз, культураны тамырлары уа ис-
кусстводадыла, суратлау адабиятдадыла. 

Амина бла Дарина.

Минг кере шукур этерчабыз Аллахха! Нек 
десегиз, малкъар халкъны юлгюлю, аламат 
къылыкълы юйюрлери кёп болгъаны ючюн. 
Хар бири да аланы энчи, ариу дунияды. Биз 
газетибизде аллай юйюрлени юслеринден 
жаза туруучубуз. 

Бюгюн да, багъалы окъуучуларыбыз, сизни 
аллай бир жаш юйюр бла шагъырей этерге 
сюеме. Аппайланы Заур бла Асият юч ариу 
сабийни ата-анасыдыла. Кеслери да Кёнде-
ленде туууп ёсгендиле, бусагъатда Тырныау-
узда жашайдыла. Жюрегим бу юйюрге ала 
сабийлери бла жаланда тауча сёлешгенлери 
ючюн тартханды. Шёндюгю заманлада аллай 
шартха, жарсыугъа, кёп тюбемейме. Тиллерин 
ариу сакълап, сабийле кеслери араларында 
да тауча сёлеширлерин излеген ана, Асият, 
бюгюн ушакъ нёгеримди.

Юй бийчеси Лейля.

КЪОНАКЪЛАНЫ Хасан

Тюбешиуню мемориалны тама-
тасы, «Алан» жамауат бириги-

уню келечиси Теммоланы Фаризат 
эмда анда ишлегенле къурагъан-
дыла. Аны Фаризат Ибрагимовна 
ачханды. Ол хар бир халкъны 
да белгили къырал эм жамауат 
адамлары, жырчылары, поэтлери, 
жазыучулары болгъанларын, ала 
миллет маданиятланы энчиликле-
рин сакълаугъа, аланы айнытыугъа 
не заманда да юлюш къоша келген-
лерин айтханды. Османланы Хыйса 
аладан бири болгъанын белгилеп, 
биринчи сёзню назмучу Мусукала-
ны Сакинатха бергенди. Ол Хый-
саны жашау эм чыгъармачылыкъ 
жолуну юсюнден айтханды: 

– Жазыу ишге сюймеклик Хый-
саны сабийлигинде тууса да, ол 
жазыуларын кеч басмалап баш-
лагъанды. «Билял ойнагъанда, 
ташлагъа да жан киргенди» деген 
биринчи китабын Зумакъулланы 
Борис бла бирге жазгъанды. Артда 
уа «Ёмюрле жолунда», «Балкария 
сквозь века», «Анамы урчугъу», 
«Малкъар уя»,  «Акъ кешене», 
«Жашладан хапар айтыгъыз», 
«Акътамакъ» атлы хапар, очерк 
китаплары кёргендиле дунияны. 
«Аланы араларында «Балкария 
сквозь века» энчиди, уллу къошум-
чулукъду тарыхыбызгъа. 

Ызы бла Османланы Хыйса 
бюгюнледе жашап тургъан 

Акъ-Суу элни школчулары аны 
назмуларын бла хапарларындан 
юзюклени окъугъандыла. 

Кавказ жазыучуланы клубуну 
президенти, Дагъыстан къырал уни-
верситетни профессору, назмучу 
Миясат Муслимова бу тюбешиуге 
сюйюп келгенин белгилегенди. 
Ол сёзюн башында сагъынылгъан 
клубну къурагъан, аны биринчи 
президенти да болгъан Гуртуланы 
Салихни сагъынып башлагъанды. 
«Уллу поэт эди Салих, аны устазла-
ры да алай болгъандыла: Мечиланы 
Кязим, Къулийланы Къайсын, Алим 
Кешоков… Аланы хар бири да поэт 
деген ангыламдан къайда кенгди-
ле, Евгений Евтушенко айтханлай. 
Османланы Хыйса Салихни тёлю-
сюню ызындан келеди. Алай бош 
угъай, махтаугъа тийишли болуп. 
Не тюрлю жангы затла болсала да 
дунияда, кавказ адамы бирликни 
сакълайды, бир бирни ангыларгъа 
итинеди. Адабият а ол затлагъа кюч 
береди. 

Бизни жазыучуларыбыз, поэт-
лерибиз, уллу глоболизацияны 

заманында окъуна кеслерини эн-
чиликлерин, сезим теренликлерин 
сакълайдыла. Аланы авангард, 
постмодернизм дегенча амалла 
хорлаялмайдыла. Хыйсаны «Юйге 

Ораза тутханладан бирле 
эрттенликде сарашха ар-
тыкъ уллу эс бурмайдыла. 
Андан эсе жукъудан тойсам 
игиди деп, эрттенликде ау-
узланыргъа къопмайдыла. 
Алай сарашны магъанасы 
жаланда аш-суудамыды? 
Бу соруугъа  «Мамырлыкъ» 
жандауурлукъ фондну баш-
чысы Ахматланы Назир 
хажи быллай жууап бер-
генди:

– Рамазан айда эрттен 
намазны аллында туруп, 
кесинги оразагъа хазыр-
лагъан сюннетди. Сараш 
Аллахуталагъа баш урууну 
энтта бир ариу тёресиди. 
Сарашны ахшылыгъыны, 
хайырлылыгъыны юсюнден 
кёп хадиследе айтылады. 
Аланы юлгюге келтирирге 
сюеме. Файгъамбар, Ал-
лахны саламы анга болсун, 
былай айтханды: «Бизни 
оразабызны бла сыйлы 
жазыулары болгъан башха 
динлени (иудейле, христи-
анла) келечилерини арала-
рында башхалыкъ сарашда 
ауузланыуду». Бу хадисни 
Муслим билдиргенди.

Дагъыда башхасында 
Мухаммад файгъамбар, 
Аллахны саламы анга бол-
сун, былай дегенди: «Кер-
тиди.  Аллахутала эмда 
аны Мёлеклери сарашха 
магъана бергенлени сый-
лайдыла» (Ахмад). Ол да аз 
эсе, энтта бирин билдирей-

им. Файгъамбар, Аллахны 
саламы анга болсун, былай 
айтханды: «Сарашны тол-
туругъуз, анда керти бере-
кет барды» (Аль-Бухарий, 
Муслим).

Сахабаладан бири Зайд 
ибн Сябит быллай хапар 
айтханды.  Бир  жол  ол 
Файгъамбар бла (Аллахны 
саламы анга болсун) са-
рашдан сора намазгъа сю-
елгендиле.  Сахаба азанны 
бла ауузланыргъа жарагъ-
ан кезиуню араларында 
къаллай бир заман озаргъа 
керекди, деп соргъанында: 
«50 аятны окъурча тенгли 
бир»,– деп жууаплагъан-
ды Мухаммад, Аллахны 
саламы анга болсун. Бу 
хадисни Аль-Бухари бла 
Муслим билдиргендиле. 
Аны къалай ангыларгъа 
боллукъду. Сарашны эрт-
тен намазны аллында 15-20 
минут алгъа бошаса игиди, 
ол 50 аятны окъургъа жетер 
заман тенглиди. 

Болса да тюз азаннга 
дери ауузланыргъа жа-
рагъанын да айта дыла 
алимле.  

Наафи быллай хапар 
айтханды: Умарны жашы 
Абдалла, Аллах анга ыразы 
болсун, кеси ауузланмагъ-
анды, анга бир факъыр, 
мискин адамны келтир-
гинчи сакълагъанды. Бир 
жол анга бир адамны кел-
тиреме, алай ол асыры 

токъ ашагъанды. Андан 
сора Абдалла: «Наафи, бу 
жолдан сора  аны бери кел-
тирме. Аллахны келечиси 
былай айтханын эшитген-
ме: «Ийманы болгъан бир 
къарыннга, ийманы бол-
магъан а жети къарыннга 
ашайды». 

Хурметли дин къарын-
дашларым бла эгечлерим, 
муслийман адам хар неде 
да орталыкъны  сакълар-
гъа, оздурмазгъа, ариу 
къылыкъ кёргюзтюрге ке-
рекди.   

Не зат ашаргъа керек-
ди деп сорургъа да бол-
лукъсуз. Анга жууап да 
хадиследе барды. Мухам-
мад файгъамбар, Аллах-
ны саламы анга болсун: 
«Ийманы болгъанны сара-
шы финикдеди»,– дегенди 
(Абу-Дауд ибн Хиббан). 
Файгъамбар, Аллахны са-
ламы анга болсун: «Сараш-
ны толтуругъуз, анда керти 
да берекет барды, эм иги 
сухур а – финикди»,– де-
генди. 

Бу сыйлы айда адам эт-
ген битеу ахшылыкъланы 
сууабын Аллахутала ке-
релеп тергерикди. Бизни 
Жаратханны ырахматлыгъ-
ына, берекетине, кечиуюне 
тийишлиледен болайыкъ.

ТИКАЛАНЫ Фатима 
жазып алгъанды. 

Бу кюнледе Черек район-
ну Бабугент элинде генерал 
Деппуланы Хакимни атын 
жюрютген  2-чи номерли  
ка дет школ-интернатда 
окъугъан  отуз жаш,  ОГЭ-ге 
хазырлана, сынау ишлерин 
жазгъандыла.

Устаз  Уяналаны Шамил 
айтханнга кёре, жашланы 
хазна къалмай барысы да  
алагъа салыннган борчну 
тынгылы тамамлаялгъан-
дыла.  «Башха тюрлю болур 
амалы да жокъ эди. Нек 
дегенде мектепде билим 
бериу иш иги къуралгъан-
ды. Устазла ишлерине  жу-
уаплы кёзден къарайдыла. 

Ол себепден экзаменлени  
кезиуюнде кадетле ол сы-
науладан бет жарыкълы 

ётериклерине ишексиз-
биз», – дегенди ол.

ХОЛАЛАНЫ Марзият.

КъМКъУ-ну архитектура, 
къурулуш эмда дизайн институ-
туну «Архитектура» ызда билим 
алгъан студентлерини къаууму 
проектлени ачыкъ къарау-
эришиуюне къатышып, анда 

жетишимли да болгъандыла. 
Конкурс Краснодар крайны 
архитектура эмда шахар къу-
рулуш жаны бла департаменти-
ни, Архитектура бла къурулуш 
илмуланы россейли академи-
ясыны Къыбыла тийреледеги 
бёлюмюню эмда Россейни 
архитекторларыны союзуну 
Краснодарда регион бёлюмю-

ню башламчылыкълары бла 
къуралып бардырылгъанды.

Эришиу юч урумгъа бёлюнн-
генди. Аны мураты уа архитек-
тура жаны бла чыгъармачы-
лыкъны айнытыуду, бу жаны 

бла эм иги чыгъармаланы 
ачыкълап, аланы бирсилеге 
да баямлауду. Андан сора да, 
архитектор усталыкъны магъ-
анасын ангылатыуду эмда аны 
ызларын кенгертиудю.

Саулай да конкурсха кес-
лерини ишлери бла къырал-
ны башха-башха регионла-
рындан, Москвадан, Санкт-

Петербургдан ,  Дондагъы 
Ростовдан, Краснодардан, 
Астраханьдан, Майкопдан да 
452 студент къатышханды.

Эришиуню биринчи кезиую 
онлайн халда бардырылгъан-
ды. Анга бизни университет-
ден 21 жаш бла къыз кеслени 
проектлерин «Гитче курслада 
окъугъанлагъа курс ишле», 
«Тамата курслада окъугъан-
лагъа курс ишле», «Диплом 
ишле» эмда «Макетле» деген 
ызлада кёргюзтгендиле. Алай 
бла эсеплеге тийишлиликде 
экинчи бёлюмге къатышыргъа 
онюч иш сайланнган эди.

Экинчи урум а Къобанны 
къырал технология универси-
тетини мурдорунда озгъанды 
эмда ары баргъан студентлени 
ишлери барысы да диплом-
лагъа тийишли болгъандыла. 
Алай бла ючюнчю даража-
лы дипломла бла Ксаналаны 
Расулну бла Малкъондуланы 
Аминаны проектлери белги-
леннгендиле.

Конкурсну ючюнчю кези-
ую уа, «Экспоград-Юг» кёр-
мюч-конгресс комплексде 
бардырылгъанды. Анда уа 
Аскер Танашевни саулай да 
юч даражаны дипломларына 
тийишли кёрюлген ишлери да 
къатышхандыла.

МОКЪАЛАНЫ Зухура. 

«Юйюрню жылыны» чеклеринде эмда юйюр къый-
матланы бла тёрелени сакълар эмда айнытыр муратда 
«Семейные и духовные традиции» деген ат бла Бите-
уроссей акция кесини ишин кёп болмай башлагъанды. 
Анга уа тамата классланы окъуучулары, сабийлери 
болгъан юйюрле бла устазла къатышыргъа боллукъдула. 
Анда кеслерини хунерлерин а  ала бир ненча бёлюмде 
ачыкъларыкъдыла.

Сёз ючюн, онтёрт-онжети жыллары толгъан жашла 
бла къызла гитче класслада окъугъанлагъа эмда садикге 
жюрюгенчиклеге юйюр къыйматланы юслеринден ха-
парларгъа; урунууда аталарыны-аналарыны жоллары 
бла кеслерине усталыкъ сайлагъанланы юслеринден 
билдирирге, жашагъан жерини адет-тёрелерини, мада-
ниятыны юсюнден айтыргъа да боллукъдула. Ала барысы 
да «Адет-тёрелени сакълагъанла» деген бёлюмде хазыр-
ланыргъа керекдиле.

Эришиуню «Небесные покровители семьи» деген ке-
сегинде уа устазла баямлайдыла фахмуларын. Ала окъ-
уучулагъа бла ата-аналагъа юйюр тёрелени юслеринден 
айтырыкъдыла. Аны «Семейная летопись» бёлюмюнде уа 
сабийлери болгъан юйюрле кеслерини тукъумларында 
бир жигитлик этген неда жетишимле болдургъан адамны 
юсюнден билдирирге, юйюрлеринде хазырларгъа сюйген 
тёрели аш-азыкъларыны неда бир къол хунер, огъесе 
башха чыгъармачылыкъ бла кюрешгенлерини юсюнден 
да хапарларгъа боллукъдула.

Бу эришиуде кеслерини хунерлерин сынаргъа из-
легенлеге «Мир возможностей» деген платформада 
регистрацияны ётерге керекди. Заявканы уа онбешинчи 
июльгъа дери берирге тийишлиди.

Акцияда жетишимле болдургъанлагъа «Артекге» 
путёвкала берилликдиле. Андан сора да,  Мордовиягъа 
турла,  башха багъалы саугъала да боллукъдула.

ТРАМЛАНЫ Зухура.

АТА ЖУРТХА МАХТАУ САЛА

Озгъан шабат кюн Нальчикде Малкъар халкъны политика репресси-
яланы кезиулеринде жоюлгъанларына аталгъан мемориалда «Излем-
лени жолунда…» деген аты бла белгили журналист, жазыучу, Акъ-Суу 
элни ветеранла советини таматасы, Кавказ жазыучуланы клубуну 
Къабарты-Малкъарда бёлюмюню председатели Османланы Хыйсаны 
70-жыллыгъына аталгъан тюбешиу болгъанды. Ары республиканы 
къалайындан да Хыйсаны шуёхлары, тенглери, Дагъыстандан, Шимал 
Осетиядан да келгендиле къалам къарындашлары. 

«Сарашны толтуругъуз, аны 
кертиси бла да берекети барды» 

Хунерлиле жетишимле болдургъандыла Юйюр тёрелеге 
кертичилик

КъМР-ни Транспорт эм 
жол мюлк министерство-
сундан билдиргенлерине 
кёре, Нальчикде 1-чи но-
мерли автовокзал кесини 
ишин 31 мартда тохтатады. 
Ахыр рейсле былайдан 29 
мартда кетерикдиле. Мын-
дан кетген улоула «Южный» 
эм «Северный» автовок-
заллагъа кёчюрюледиле.  
Алай бла 30 мартдан ала 
«Северныйден» (Шалушка 
эл) Элбрус, Зольск, Про-
хладна районлагъа, «Юж-
ныйден» а («Дубки» микро-
район) Майский, Терек эм 
Прохладный шахарлагъа 
жюрюп башларыкъдыла. 

Биринчи апрельден баш-
лаб а къалгъан улоула да 
ол вокзаллагъа кёчюрюл-
люкдюле. Алай бла «Север-
ныйден» Адыгеягъа, КъЧР-
ге, ЛНР-ге, Ставропольгъа, 
Краснодаргъа, Ростовха, 

Астраханьнга, Волгоград-
ха, Саратовха, Москвагъа 
эм Санкт-Петербургга жю-
рюген автобусла бла марш-
руткала тебирерикдиле.

«Южныйге» уа Шимал 
Осетия-Аланиягъа, Ингу-
шетиягъа, Чеченнге эм 
Дагъыстаннга жюрюучю 

транспортну да къоша-
рыкъдыла. 

Адамлагъа тынчлыкъгъа 
деп шахарда жюрюген бир 
къауум улоуну маршрутла-
ры тюрлендирилликдиле. 

ТАППАСХАНЛАНЫ 
Аминат.

Къабарты-Малкъар Республиканы Парламентини депутатлары эмда аны Аппаратында 
ишлегенле КъМР-ни Парламентини ишин къурау эмда финансла бла жалчытыу жаны бла 
управленияны консультанты СОЗАРУКОВ Эльдар Магометовичге анасы СОЗАРУКОВА 
(Баниева) Роза Басхануковна ёлгенине бушуу этгенлерин билдирип, къайгъы сёз бередиле. 

 Сынау

Низамлыкъ эмда къуралыулукъ

 Жол  

Жангы автовокзалла ишлеп тебирейдиле

жол» деген хапарын окъугъанымда, 
кёчгюнчю халкъланы бек багъалы 
затлары Ата журтлары болгъанын 
ангылагъанма. Ол затланы Гурту 
улу да айтады назмуларында, журту 
болгъан ол насыплыды деп, – де-

генди Миясат Шейховна. – Гуртула-
ны Салих дуниясын алышханда уа, 
биз клубха аны атын атагъанбыз. 
Алай хычыуун эшитиледи «Жа-
зыучуланы Гуртуланы Салих атлы 
кавказ клублары» деселе. Биз 
анга атап майдал къурагъанбыз. 
Бюгюн Хыйсаны Салихни майдалы 
бла саугъалайбыз. Клубну махтау 
къагъытын да келтиргенме мен 
анга», – деп, Миясат Муслимова 
къалам къарындашын юбилейи бла 
алгъышлагъанды. 

Ол клубну члени, назмучу Къудай-
ланы Фарида да алгъанды саугъа 
– махтау къагъыт. Фарида Хыйса-
ны ары келген устазы Улбашланы 
Зоягъа энчи ыразылыгъын бил-
диргенди. «Сизде устазлыкъ этип 
тургъан орус тиширыуну, ол дуния-
сын алышхынчы, юйюгюзде тутуп, 
анга къарап тургъансыз. Сизнича 
эллилерини юлгюлеринде ёсген 
Хыйса бек иги адам болгъаны сейир 
тюйюлдю. Биз, жазыучула, поэтле, 
тынч адамла тюйюлбюз, алай а, 
таматабыз болгъан къадарда, аны 
бир заманда бети тюрленип кёр-
мегенбиз. Аллай жарашыулу адам 
болгъаны къууандырады, ыспас да 
этдиреди», – дегенди ол.

Герпегеж школну устазы Улбаш-
ланы Зоя Хыйсаны юйюрюню 

юсюнден кёп ариу сёз айтханды. 
«Анасы Нюржан берекетли адам 
эди. Ол, тылы басса, жаланда юй-
юрюне угъай, битеу тийрени сабий-

ине да басханды. Киргинчиси кёп 
юй эди ол. Тогъуз сабий, аланы юс-
лерине биз да. Лейлун узун шинтик 
этген эди арбазда. Малын къыстай 
чыкъгъан ким да алайда олтуруучу 
эди, Нюржанны айраны, гыржыны 
бла сыйлана. Лейлун телевизор 
алгъанда, барыбыз да аны юйюне 
жыйылып тургъанбыз. Тиширыула 
къол ишлери бла, биз да аланы арт-
ларына тизилип», – деп, ол иги за-
манланы эсгерип, Хыйсагъа андан 
ары да бийик жетишимле тежегенди 
Зоя Абдуллаевна. 

Акъ-Суу элни жер-жерли админи-
страциясыны таматасы Гергъокъ-
ланы Тимур Османланы Хыйсаны 
адамлыкъ шартларын санап, анга 
андан арысында да къадар ариу кёз 
бла къарасын дегенди.

Жыйылыуда бюгюн уруш эте 
тургъан жашланы да эсгергенди-
ле. Къабарты-Малкъарда «Аскер 
къарындашлыкъ» деген биригиуню 
таматасы Гелястанланы Барисбий 
Хыйсагъа урушдагъы жашлагъа 
ана тилибизде газетле жаздырып 
ийгени ючюн ыразылыгъын бил-
диргенди эмда башкир назмучу 
Мифтахетдин Акмулланы аламат 
назмуларын окъугъанды

2021 жылда Османланы Хыйса 
бла дюгерли жазыучу Эн-

вер Хохоев бирге шуёхлукъ китабын 
чыгъаргъан эдиле, «Салам алей-
кум! Юйюгюзге да игилик!» деген 
аты бла. Къалам къарындашыны 

байрамына Энвер да келгенди. Ол 
аны тилинде кёп сёзле малкъар 
тилде ангылашыннганларын, ол 
тасхаланы анга Хыйса ачханын 
да белгилегенди. «Мен, Хыйсаны 
кесин таныгъынчы, аны «Анамы 
урчугъу» деген хапарын окъугъан 
эдим. Ол заманда анам ауушуп эди 
да, ол хапар тюз да жюрегимден 
чыкъгъанча, алай айтылгъанына 
сейир этип, ыспас этип сёлешген 
эдим анга. Артда уа биз Владикав-
казда университетде тюбешгенбиз. 
Андан бери Хыйса мени къарын-
дашымды. Ол шуёхлукъ китапны 
къурау да андан башланнганды», 
– дегенди Энвер Хохоев. 

«Заман» газетни баш редакторуну 
орунбасары Жангуразланы На-
жабат, ишчи нёгерин алгъышлай, 
аны кесини, бардыргъан ишини 
юсюнден да тынгылы айтханды. 
Ол: «Хыйса бек иги ишчиди, кёп да, 
тынгылы да ишлейди. Редакциягъа 
келген къагъытла бла бизге ыра-
зылыкъларын айтып сёлешгенле 
анга шагъатдыла. Дагъыда бир 
айтырым: Хыйса жаланда «Балка-
рия сквозь века» деген китапдан 
башха жукъ жазмай къойса да, 
тийишли эди махтаугъа. Ол аны 
бла халкъыбызны тарыхын бай-
ыкъландыргъанды, дуниягъа ачыкъ 
этгенди. «Заман» газетде «Эски 
суратла» деп рубрика барды. Аны 
Хыйса элтеди. Ол, эски суратланы 
излей, эринмей-талмай, тау эллеге 
айланнганы да ыспасха тийишли-
ди», – дегенди. Дагъыда Нажабат, 
быллай тюбешиулени къурап, ёсе 
келген тёлюлени Ата журтларын, 
аны адамларын сюерге юйретгени 
ючюн Фаризат Ибрагимовнагъа 
ыразылыгъын билдиргенди. 

Тюбешиуню жыр, тепсеу да 
жарытхандыла. 15-чи школну 

окъуучулары жырлап, тепсеп да 
алгъышлагъандыла юбилярны. 
Жырчы къызла Фатима Ногмова, 
Мадина Кокова эмда белгили на-
змучу, композитор, жырчы Сар-
башланы Азнор бир къауум жыр 
айтхандыла. Ариу ауазлы жашла 
Кучукланы Аслан бла Таукенланы 
Салим а Османланы Хыйсаны 
сёзлерине жазылгъан жырланы 
айтып, къууандыргъандыла ары 
келгенлени.

Юбилярны башха республикадан 
да болгъандыла алгъышлагъанла.

КЕРТИЛАНЫ Сакинат.

Къабарты-Малкъар Республиканы Маданият министерствосуну, «КБР-Медиа» ГКУ-ну, 
КъМР-ни Журналистлерини союзуну, «Кабардино-Балкарская правда», «Адыгэ псалъэ», 
«Заман», «Горянка», «Советская молодёжь» газетлени, «Литературная Кабардино-Балка-
рия», «Ошхамахо», «Минги-Тау», «Солнышко», «Нур», «Нюр» журналланы редакциялары-
ны, «Къабарты-Малкъар» ВТК-ны,  «КБР-инфо» информация агентствону, «Эльбрус» китап 
басманы  коллективлери «Кабардино-Балкарская правда» газетни письмола бёлюмюню 
алгъыннгы редактору, Къабарты-Малкъар Республиканы сыйлы журналисти ОНИЩЕНКО 
Элла Петровна ёлгени бла байламлы аны жууукъларына бла ахлуларына къайгъы сёз 
бередиле.


